
1. Uvod

Kako sam naslov kaze, u ovome radu ¢emo analizirati primjere Zargonizama i1 vulgarizama u
romanu Tvoj sin Hucklberry Finn bosanskohercegovackoga knjizevnika Bekima Sejranovica. Da
bismo mogli analizirati primjere, potrebno je prije toga re¢i neSto o samim terminima, definirati
zargonizme 1 vulgarizme, re¢i neSto o nafinima i situacijama kada se upotrebljavaju, te spomenuti
naéin nastanka. Na pocetku ¢emo reéi nekoliko rije¢i o samom korpusu — 0 romanu Tvoj sin
Hucklberry Finn, a zatim se pozabaviti terminoloSkim odredenjima.

Cilj rada jeste izdvojiti primjere vulgarizama i zargonizama, otkriti im znacenja, osnovna ili
prenesena, te ih kategorizirati prema odredenim kriterijima. Korpus rada ¢ine: analizirano djelo Tvoj
sin Hucklberry Finn (SBTSHF), Rjecnik bosanskoga jezika (RBJ) i Rjecnik sarajevskog Zargona
(SNRSZ). U radu se koriste skraéenice za navedena djela.

Metode koje ¢e biti koriStene u radu su deskriptivna metoda, koja se ogleda u definiranju i
opisivanju trazene leksike, zatim metoda klasifikacije — sistematizacije izdvojenih primjera i
induktivna metoda.

Sto se ti¢e strukture ovoga rada, prvi dio rada ¢e se baviti zargonizmima, njihovim znadenjima i
upotrebom, te ih svrstati prema tipovima koje je odredio Bugarski — stru¢ni, omladinski i
supkulturni tip Zargona. Zargonizme navodimo i analiziramo prve jer oni imaju $ire leksicko polje,
a vulgarizmi se mogu smatrati dijelom leksickog polja zargonizama. U radu ¢emo se drzati onih
osobina 1 saznanja o Zargonizmima koji su nam potrebni da analiziramo primjere pronadene u
korpusu. Pisat ¢emo o nacinu nastanka Zargonizama koje smo izdvojili, te o razliitim znacenjima

koje lekseme mogu imati.

Drugi dio rada ¢e se baviti vulgarizmima, njihovim terminoloskim odredenjima, podjeli, njthovom
mjestu u jeziku 1 njihovim zna¢enjima. U okviru toga ¢emo definirati pojmove tabu rijeci, opscenih
rijeci, psovki 1 vulgarizama. Prema ovoj podjeli ¢emo 1 tretirati 1 kategorizirati primjere iz romana.
Vulgarizmi ¢esto imaju viSe znafenja: osnovno, koje je vezano za imenovanje i oznacavanje
neprimjerenih i drustveno i jezic¢ki neprihvatljivih procesa i pojava, te preneseno, koje dovodi do
preklapanja sa poljem Zargona.

Rad ¢e biti zaklju¢en odredenim zapazanjima koja su proizasla iz klasifikacije 1 sistematizacije

primjera, te analize njithovog znacenja 1 upotrebe.



2. Bekim Sejranovié¢ — Savski Hucklberry Finn

Roman Tvoj sin Hucklberry Finn je djelo bosanskohercegovackog pisca — nomada, kako su ga

nazivali mnogi, Bekima Sejranovica.

U ovom pustolovnom, autobiografskom romanu o odrastanju, ili, bolje re¢eno, romanu o odbijanju
odrastanja, autor opisuje putovanje rijekom, poput pravog Hucklberryja Finna, samo $to to nije
Amerika 1 nije Misisipi, ve¢ Balkan i rijeka Sava. To ne znaci da je pri¢a manje vazna. I Bekim je,
kao Tven nekada, pisao o dje¢acima koji odrastaju (Bekimov junak odrasta nesto duze, ili odbija da
odraste), o tematici nacionalne netrpeljivosti, koja bi se donekle mogla usporediti sa pitanjem
ropstva u Tvenovom djelu, o komplikovanom i neuobicajenom odnosu glavnog junaka sa vlastitim
ocem, 0 potrazi za odgovorom na pitanje: ko sam ja? koja mi je svrha? i o drugim neobi¢nim i
nesvakidasnjim desavanjima koje zovemo pustolovinama.

Autor u romanu obraduje istovremeno mnogo tema, i sve Citaocu djeluju podjednako vazne i
podjednako zastupljene u romanu. Pored ve¢ nabrojanih, tu je i problem ovisnosti i ljubavni odnosi

koji definiraju glavnog junaka.

Sve navedeno napisano je da bude blisko Citaocu, da ga uvuce u vlastiti svijet 1 privuce Zivopisnim
likovima. Roman predstavlja ispovijest glavnog junaka, napisanu ich-formom, uz bogatu upotrebu
emocionalno obojene leksike. Jednostavni, ali slikoviti izrazi, “Skakljivi” izrazi i dijalozi uvlace
Citaoca u piscev svijet 1 drze ga u iS¢ekivanju Sta ¢e se desiti ocu, dok se glavni lik u intervalima

vraca u proslost i ponovo prozivljava najbitnije trenutke u svom zivotu.

3. Zargonizmi

U novije vrijeme jezicki interes za neknjizevnu, odnosno nestandarnu jezicku sferu je sve jaci.
Mnogi autori smatraju da je neknjizevni jezik preobiman sadrzaj i previSe u upotrebi da bi bio
zanemarivan prilikom jezi¢kih istrazivanja. “Skolska” definicija Zargona kaZe da je Zargon jezik
jedne ljudske zajednice medusobno povezane nekim zajednickim interesom. Medutim, Zargon je

odavno prevaziSao granice odredene socijalne grupe i postao “vezivno” tkivo izmedu njih.

Dragoslav Andri¢ u Recniku zargona kaze da se zargon ne moze precizno definirati niti mu se mogu
odrediti tacne granice — gdje prestaje zargon, a po¢inje knjiZzevni jezik, te navodi da odredivanje da
li je neSto zargon zavisi od viSe faktora: prije svega od konteksta i od geografskog mjesta na kome
upotrebljavamo zargon (ono $to je na jednom mjestu zargon, na drugome nije). On zargonom
obuhvaca sve rijeci i izraze koji su ostali izvan “re¢nika srpskog jezika” i time se vodi pri kasnijem
sistematiziranju rije¢i i pojmova. Dalje, Andri¢ smatra da u Zargon spadaju i narodni izrazi koji
zbog svoje “lascivne boje” ne mogu biti dio knjizevnog jezika. Ovim su obuhvacene psovke i izrazi
koji oznacavaju izvrSavanje velike i male nuzde i sl. U drugu grupu spadaju rije¢i opceg ili
neodredenog zargonskog karaktera, te rije¢i koje su u svojoj kolokvijalnoj upotrebi srodne
zargonskim rije¢ima. Kako moZemo vidjeti iz navedenog, Dragoslav Andri¢ Zargon i zargonizme
shvata vrlo Siroko i uop¢eno.
Sa druge strane, pak, Ranko Bugarski za zargon kaze da je to jezik u malom i definira ga na sljedeci
nacin:
“Siroko govoreéi, zargonom se moze nazvati svaki neformalni i pretezno govorni varijetet
nekog jezika koji sluzi za identifikaciju 1 komunikaciju unutar neke druStveno odredene
grupe — po profesiji, socijalnom statusu, uzrastu i slicno — ¢ije ¢lanove povezuje zajednicki
interes ili nadin Zivota, a koja uz to moze biti i teritorijalno omedena. Zargon je obeleZen
specifiénim jezickim sredstvima, pre svega leksiCkim 1 frazeoloSkim, a izuzetno 1

gramatic¢kim i fonoloskim.” (Bugarski, 2006:12)

Druga definicija je jezgrovita i konkretnija, te nam priblizava i donekle daje predstavu o obimu
jezickog fonda koji bi mogao biti obuhvacen ovim pojmom.

Zargon se moZe posmatrati sa dva aspekta: sociopsihologki i lingvisti¢ki. Sociopsiholoski aspekat
objasnjava postojanje Zargona kroz ¢ovjekovu potrebu da pripada drustvu i da jezickim sredstvima
potvrdi pripadnost odredenoj grupi. Te grupe imaju razliite interese, pa onda govorimo o zargonu u
kontekstu odredenih zanimanja, supkultura, ili teritorijalno odredenih jedinica. Sto se tie
lingvistickog aspekta, tu je situacija neSto sloZenija 1 postoje mnoga pitanja o zargonu na koja sve
vise lingvista pokuSava dati odgovor.

Jedno od pitanja jeste i na koji na¢in kategorizirati Zargonizme, s obzirom na §iroko polje upotrebe i
na posve razliCite interese grupa u kojima se pojavljuju. Bugarski predlaze podjelu na struéni,
supkulturni i omladinski tip Zargona.

Dok stru¢ni zargon obiluje stru¢nim izrazima nerazumljivim onima koje se ne bave tom oblasti,

omladinski i supkulturni zargonizmi su mnogo zivopisniji i kreativniji. U nekim grupama se

namjerno stvaraju izrazi potpuno nerazumljivog znacenja za one koji ne pripadaju grupi u kojoj se

zargon koristi.

Radovanovi¢ navodi da se Zargonizmi uglavnom pridrzavaju gramati¢kog sistema jezika kojem
pripadaju, najceS¢e nastajuci izmjenom znacenja postoje¢ih leksema. To znaci da definiranje i

odredivanje da 1i je neki izraz zargonizam zavisi isklju¢ivo od konteksta.

U bosanskom se jeziku uz naziv zargon koriste 1 nazivi poput sleng, Satrovacki govor, Satra i argo.
Struénjaci razlicito shvataju ove pojmove, te se postavlja pitanje da li se radi o pravim ili nepravim
sinonimima. Naprimjer, u bosanskom jeziku se ustalio naziv Satrovacki za govor u kojem slogovi u
rije¢ima mijenjaju mjesta — dolazi do permutacije (dido — dodi, mojne — nemoj...), tako da ne
mozemo govoriti o pravim sinonimima. Argo se pak, koristi kao termin za oznafavanje govora
“socijalno problemati¢nih grupa”, grupa kojima je Zargon od egzistancijalne vaznosti jer predstavlja
zastitu i tajni kod koji ne razumiju oni izvan grupe. Sleng poti¢e od engleskog izraza slang i u

engleskom jeziku oznadava sve lekseme koje ¢ine kolokvijalni jezik. (Sehovié, 2009:145)

Dragoslav Andri¢ je u Recniku zargona dao nekoliko “pravila” Zzargona uz napomenu da “svako
moze ta pravila da proSiruje kako hoce” (Andri¢, 1974:13). Pravila su zapravo osobine zargona,
svojstva koja ga opisuju 1 prema kojima se ravnamo kad neke izraze hoc¢emo odrediti kao
Zargonizme.

Prva osobina jeste asocijativnost — novi izrazi nastaju asocijacijom na ve¢ postojece izraze: za veliki
nos se upotrebljava izraz surla, a asocijacija je sasvim o¢igledna.

Druga osobina je tajnovitost — ponekad, posebno u slu¢ajevima pejorativnog znaéenja, znacenje
Zargonizama je namjerno skriveno.

Dvostruka igra forme i sadrzine — ova osobina podrazumijeva da leksema ima isti korijen ili je

homonimski par, a znacenje se realizira kroz aluziju na neku osobinu rijeci s kojom dijeli korijen.

Pejorativnost je za Andri¢a skoro sinonim za Zargon, ili bar za jedan njegov dio, omladinski zargon.
Veliki broj pejorativnih izraza je okrenut Zenskom spolu, zatim nacionalnosti, nekim vrstama
zanimanja i drugim oblastima zivota (poput ve¢ spomenutoga primjera surla, ili izraza drot —
policajac i dr.)

Ironija i sarkazam su vrlo Ceste pojave u zargonu, $to se nekako ¢ini logi¢nim, s obzirom na ranije

spomenuti postupak metaforizacije kojim nastaju Zargonizmi.

Nadrealisticki spojevi predstavljaju svojstvo spajanja inace nespojivih pojmova i znacenja u novi
izraz. Andri¢ kao primjer navodi frazemu kosa mu iz ociju raste u znacenju glup, tupav.

Nonsens je osobina zargona gdje izraz i njegovo znacenje na prvi pogled nemaju nikakve logicke
veze: rije¢ krvav u znacenjima smijesan, originalan, efektan.

Zvucnost se zasniva na izrazu koji obiluje istim ili slicnim glasovima, poput hahara ili Sosona.
Jedna od osobina zargona koja najviSe doprinosi njegovoj Sirokoj i ¢estoj upotrebi jeste slikovitost,
kao u primjeru antene — oznac¢avaju pramenove kose koji stre.

Kontrast je osobina najvise vezana za omladinski zargon, poput izraza strasan, ludnica i sl. u
znacenju ‘divno, odli¢no’.

Hiperboli¢nost je takoder vrlo frekventna osobina Zargona, pretjeruje se vrlo ¢esto, pa je izraz crkla
sam u znacenju umora preko svake granice uobicajen za Cuti u nasem jeziku.

Pored ovih Andriéevih pravila, A. Sehovié¢ (2009:148) dodaje jos nekoliko osobina, kao §to su:
inovativnost, anonimnost stvaralaca, promjenljivost, semanti¢ka polivalentnost Zargonskih leksema
i nadleksikalizacija.

Bitno je joS naglasiti je da je upotreba zargona uobicajena i najceS¢e zastupljena kod korisnika
mlade zivotne dobi. Takoder, jo§ ¢emo reci da su zargonizmi skloni nestajanju — kako grupe koje ih
kreiraju “odrastaju”, dok se neki izrazi trajno nastanjuju u jeziku i s vremenom prelaze u neutralnu
leksiku, pa se ¢ak po€inju javljati i u javnom prostoru (medijima) rame uz rame sa standardnim

izrazima.

Zargonizmi nastaju u najvecoj mjeri prefiksalnom i sufiksalnom tvorbom, zatim metatezom, igrom
rije¢i, postupkom metaforizacije i apelativizacije (uvodenje imena lika iz literature ili filma da se
opiSe nes$to), posudivanjem 1 prilagodavanjem rijeci stranoga porijekla (najviSe iz engleskoga
jezika), skra¢ivanjem 1 kontaminacijom (slivanjem dva izraza u jedan novi, da bi se dobio izraz

uglavnom 3aljivog prizvuka) (Sehovié 2009:153).

Iako smo spomenuli osobine koje navode relevantni autori/autorice, u radu ¢emo se drzati onih koji
su uoceni u tekstu koji je predmet zanimanja ovoga rada.

Broj primjera izdvojenih iz teksta je okviran iz razloga Sto je vrlo Cest slucaj da se u jednoj recenici
ili dijelu recenice pojavljuje vise izraza koji spadaju u jednu (ili obje) vrste ove leksike. Takoder,
dolazi do preklapanja na polju klasifikacije, da vulgarizam prenoSenjem znacenja dobija i titulu
zargonizma. Primjeri koji su se ponavljali u okviru istog znacenja nisu nepotrebno ponavljani,

kriterij za to je bio kontekstualna uvjetovanost i drugacije znacenje.



4. Zargonizmi u romanu Tvoj sin Hucklberry Finn

Ovo knjizevno djelo obiluje Zargonizmima i1 vulgarizmima, oni ¢ine vazan dio romana i
omogucavaju nam slikovito dozivljavanje likova i1 njihovih medusobnih odnosa, §to predstavlja
okosnicu djela. Krenut ¢emo redom s analizom primjera, njihovim objasnjenjem i ulogom u tekstu.
Kako smo ve¢ rekli u uvodnim napomenama o romanu, teme kojima se bavi jesu problem ovisnosti,
teme vezane za odnose medu spolovima, trazenje vlastitog identiteta, pitanje nacionalnih
netrpeljivosti i glavni odnos koji nagovjestava i sam naslov — problematika komplikovanog odnosa
glavnog junaka i njegovog oca, Matorog. Zanimljivo je §to dva lika nose nadimke koji se svrstavaju
u zargon: Matori i Crnac.

Zargon je, rekli bismo, tako ustrojen da predstavlja svojevrstan bunt, otpor, kako prema samom

jeziku, tako i prema svemu §to nas okruzuje (Saracevi¢, 2012:11).

Zargonizmi koji predstavljaju termine vezane za narkomaniju su veoma zastupljeni u romanu.
Imaju ulogu upotpunjavanja one strane junakove licnosti koja bjezi od stvarnog svijeta u svijet
stvoren razli¢itim opojnim supstancama. Primjeri ovih Zargonizama su sljede¢i:

Usput smo sa majstorom malo pri¢ali, pijuckali, pusili, duvalil, kupali se... (SBTSHF, 10)

Popili smo jo§ po jednu rakijicu, zapalili jo§ koju cigaretu, presjekli sve velikim dZointom?,
(SBTSHF, 10)

...cigarete ne pusim, travu® rijetko jer mi stvara paranoju, ali zapalim dZoint ako imam hasiga.
(SBTSHF, 17)

...ali moze pusiti travu ili ¢ak povuc®, i to ne malo spida®... (SBTSHF, 29)

Da sam zapravo pljunuti on, samo jos i dZzanki®... (SBTSHF, 36)

Ostali su popadali na godinu, odustali, pozenili se, navukli se’ na alkohol ili dop®, mnogi i
poumirali. (SBTSHF, 45)

! duvati — ‘pusiti drogu (marihuanu, hasis i sl.)” (SNRSZ, 2012)

2 dzoint — ‘asoc. na engl. joint (sleng), cigareta napravljena od (mjeSavine) duhana i droge (marihuane, hasisa i sl.)
zamotana u cigaretni papir ili cigaretu’ (SNRSZ, 2012)

% trava — ‘rakija od trava, travarica, marihuana’ — u ovom kontekstu leksema ima zna¢enje ‘marihuana’.

4 povuéi — “napiti, opiti se” (SNRSZ, 2012), medutim, u ovom primjeru leksema povu¢ zna&i ‘u$mrkati drogu, inhalirati
drogu u obliku praha’, a objasnjenje ovoga znaéenja nije navedeno u Rje¢niku.

5 spid — “droga (metmfetamin) (arg.), stanje euforije usljed djelovanja droge’ SNRSZ, 2012), u ovom primjeru leksema
ima prvo znacenje — naziv za vrstu droge.

6 dzanki — ‘asoc. na engl. junkie (sleng), ovisnik o drogi, narkoman (arg.)’ (SNRSZ, 2012), ovaj zargonizam je
upotrijebljen u navedenom znacenju i ¢esto se ponavlja u tekstu.

7 navuéi se — ‘postati ovisnik (obi¢no o drogi ili alkoholu)’ (SNRSZ, 2012)

& dop — “asoc. na engl. dope > droga, narkotik (u tableti)’ (SNRSZ, 2012) U datom znacenju je upotrijebljen i navedeni
zargonizam u obradenom djelu.

Kako mozemo vidjeti, zargonizmi koji se odnose na svijet ovisnosti se u romanu uglavnom javljaju
u svom rje¢ni¢kom znacenju. Medutim, naslo se i nekoliko primjera koji nisu nasli svoje mjesto u
rje¢nickoj gradi, vjerovatno iz razloga $to tada nisu bili u $iroj upotrebi. Ti primjeri idu u prilog
¢injenici da je podrucje zargona vrlo dinami¢no, promjenljivo i sa nejasno odredenim granicama U
odnosu na standardni jezik. U pitanju su lekseme nastale prenosenjem znacenja. Primjeri takvih
leksema su sljedeci:

To da me voli, ali ne zna izraziti, osim kad ga malo “poguram” s nekom svojom “ljekovitom
supstancom”. (SBTSHF, 35)

...uzivam u slatko-kiselom soku, $e¢er me malo diZe, da ne zakljucam... (SBTSHF, 35)

Navedeni izraz dize ima znaCenje razbudivanja, pojaCavanja energije, da ne zakljuca, $to predstavlja
katatonicno stanje bez reakcija na okolne podrazaje.

Navest ¢emo jos nekoliko primjera koji su vezani uz ovisnost, a najprije ¢emo navesti primjere Koji
se odnose one lekseme koje opisuju stanje pod utjecajem narkotika:

No, istina je da sam se malo zbunio, jer sam bio zakucan ne¢im, ne znam vise ni ¢ime... (SBTSHF,
60)

Biti zakucan u ovome kontekstu znaci da je lik bio drogiran nekom drogom koja mu je usporila
reakcije na vanjski svijet. ZnaCenje ovoga zargonizma nije navedeno u postoje¢em rjecniku
zargona.

Meni je to uspijevalo jedino ako bi jutra bila kiSovita i ja se odmah puknuo® ne¢im... (SBTSHF, 16)
Jo$ bi mi samo falilo da mi se, ne daj boze, “overi”® na brodu. (SBTSHF, 62)

11§ ne pocne krizirati'?, tu na nasoj maloj brodici...

A morao sam paziti da se stari ne navuce
(SBTSHF, 62)

Opet si se puko...pa ti nisi normalan... (SBTSHF, 22)

...dodao bih im malkice ketamina umotanog u rizle, da potpuno, §to se kaze, “odlepe”®3. (SBTSHF,
24)

A vide dokle im se vidi, dok ih ima§ ¢ime pucat!*i zamajavati. (SBTSHF, 25)

...sloZio se Matori sa starim dZankijem iz Osla. (SBTSHF, 21)

U sljede¢im primjerima se javljaju nazivi za razli€ite vrste narkotickih sredstva. Uz ove primjere u

istim re¢enicama javljaju se i lekseme koje ozna€avaju korisnike tih sredstava:

9 puknuti se, v. puéi se — ‘nadrogirati se (tabletama)’ (SNRSZ, 2012)

10 gveri — “overiti se > nadrogirati se (prekomjerno)’ (SNRSZ, 2012)

1 navuéi se > ‘postati ovisnik (o alkoholu ili drogi)’ (SNRSZ, 2012)

12 krizirati — ‘prozivljavati period napetosti usljed nedostatka droge’ (SNRSZ, 2012)

13 odlijepiti — “‘psihi¢ki oboljeti, poludjeti, biti u karnevalskom raspoloZenju, praviti ludorije, neprimjereno se ponasati
(usljed djelovanja droge)’ — ovaj zargonizam ima znacenje koje je posljednje navedeno u rjeéniku, a opet je u vezi s
djelovanjem droga. (SNRSZ, 2012)

1% pucati (se) — ‘spolno opéiti, imati snosaj; drogirati se (intravenozno)’ — zargonizam ima znadenje vezano za kontekst
djela — drogirati se. (SNRSZ, 2012)

...a sve nesretnik do nesretnika, sve dZanki do dzankija. Jeli smo tripove®® i gljive, pusili DMT, pili
ajavasku, ponekad se satirali ketaminom, lizali kristale MDMA-a, trpali u sebe 2ClI, 2CB, metilon,
ispijali oprezno ¢epove GHB-a, na nos udisali “poppers”, i jedno vrijeme 3MMC, tada novitet na
trziStu narkotika. (SBTSHF, 24)
Sve osim horsa®. (SBTSHF, 27)

U njoj je uglavnom drzao manje koli¢ine trave, nekad malo spida za, ne daj boze, koji “bombon”?’,
vec¢ po potrebi... (SBTSHF, 80)
A visoki broj samoubojstava, najveci broj smrtnih “overa” od heroina u Europi, antidepresivi koje

“civili” gutaju kao partijaneri'® ekstazije'®, nasumice i $akom... (SBTSHF, 67)

Mnogi zargonizmi iz ove grupe se ponavljaju u vise navrata, ali uvijek sa istim znacenjem; u pitanju
su zargonizmi vezani uz konzumaciju opojnih sredstava.

Medutim, pored ovih, u romanu se javljaju i izrazi posudeni iz drugog jezika — rije¢ je 0 engleskom
jeziku 1 engleskim izrazima koji se nisu odomacili u naSem zargonu kao §to je to slucaj sa
leksemom spid i sl. Takav je slucaj u sljede¢em primjeru:

Prekrasna zora, sunce samo §to se nije pojavilo, mi malo smaknuti?®, kombinacija: dizalica-
spustalica, odnosno speed-ball po mom vlastitom, tajnom receptu. (SBTSHF, 62)

S obzirom na to da izraz speed-ball nije naveden u Rjeéniku, ako provjerimo na
www.urbandictionary.com, saznat ¢emo da se odnosi na mjeSavinu dvije vrste droge: heroina i
kokaina. Izraz dizalica-spustalica se moze smatrati Zargonizmom nastalim igrom rijeci,
povezivanjem dva pojma suprotnog znaenja da se opiSe stanje do kojeg dovodi konzumacija
speed-balla.

S obzirom na to da ne postoje striktna pravila o nastajanju i tvorcima Zargonizama, i piSceve
metafori¢ne izraze koji referiraju na drogu posmatramo kao Zargonizme:

Evo kakve “duboke” misli po¢nu Zuboriti kroz ljudski mozak dok plovi puknut “rajskom
kapsulom”. (SBTSHF, 101)

15 trip — ‘LSD > lysergic acid diethylamide (halucinogena droga), stanje auforije usljed djelovanja droge; posebno
raspolozenje; gonoreja, kapavac, triper’. U ovom kontekstu zZargonizam ima znacenje koje odgovara znacenju u rjecniku
(halucinogena droga) (SNRSZ, 2012).

16 hors — “heroin’ (SNRSZ, 2012) — U navedenom obja$njenju znaéenja upotrijebljen je i Zargonizam u djelu.

17 hombon — ‘droga u tabletama (arg.)’ (SNRSZ, 2012), ovaj zargonizam je upotrijebljen u datome znacenju.

18 partijaneri < parti, ‘asoc. na engl. priredba, zabava, festival elektronske (rave) muzike’, partijaner bi znacilo osobu
koja ucestvuje na zabavi, posebno na zabavama na kojima preovladava elektronska muzika. Takoder, uz te zabave se
Cesto veze misljenje da njeni posjetitelji uglavnom koriste razlicite vrste droge. 1z te predrasude poti¢e ovo poredenje:
kao partijaneri ekstazije.

19 ekstazi — ‘asoc. na engl. ecstasy (methylenedioxy-methamphetamine)’, zanimljivo je da u Rje¢niku postoje izrazi E,
eks, ekser, koji predstavljaju zargonske sinonime za ovu vrstu droge.

2 smaknuti — Ovaj glagol ima izmijenjeno znalenje, u ovome kontekstu znac¢i da su ulesnici pod utjecajem
psihoaktivnih supstanci.


http://www.urbandictionary.com/

Meni se djelovanje “supstanci” pomalo stabiliziralo... (SBTSHF, 113)

Osjecao sam kako me podilaze Zmarci od posljednje doze “kemije” koju sam pojeo... (SBTSHF,
122)

Kako mozemo primijetiti na osnovi ovih primjera, tema narkomanije i ovisnosti je vrlo bitna i
veoma zastupljena u ovome romanu. Glavni lik kroz opijatsku izmaglicu pravi retrospektivu svoga
dosadasnjeg zivota, prozivljava njegove najbolje i najgore trenutke, te tu istu izmaglicu koristi kao

Stit od suoCavanja sa stvarnos$cu 1 onoga Sto se desilo njegovom ocu:

Okej, zajebi sad sve, rekao sam sebi, razbijen sam?, ne smije me uhvatiti panika. (SBTSHF, 123)

...kako je jednom malo pretjerao s LSD-jem, pa se nikad nije “spustio” do kraja.

LSD predstavlja skrac¢enicu za vrstu droge (lysergic acid diethylamide), a Andri¢ je u svom Recniku
Zargonizama navodi jo$ odrednica: beli duh, esid, kiselina, pink flojd, strouberi. Kako se moze

vidjeti, neki od ovih naziva se vise ne koriste, a zamijenjeni su drugim nazivima.

Glagol spustiti u Rje¢niku ima nesto drugacije znacenje, ali ovdje opet moramo obratiti paznju na
kontekst i zakljuciti da znacenje ovog Zargonizma proizilazi iz znacenja imenice Spust — ‘1. uvreda,
podvala; 2. prestanak djelovanja droge / alkohola (arg.)’, i to iz drugog navedenog znacenja. To
nam samo govori o tome koliko je vazan kontekst za pravilno odredivanje znacenja nekog

Zargonizma.

Svakako ne bi imalo smisla ovoj rije¢i pridodati znacenje iz Rje¢nika °spustiti: 1. uvrijediti
(nekoga); 2. podvaliti, napakostiti (nekome); 3. nadmudriti (nekoga), 4. napraviti (nekoga)
budalom, usutkati (nekoga)’ (SNRSZ, 2012).

Osje¢am se prili¢no dobro i prili¢no bistre svijesti s obzirom na to kako sam se bio “sprZio”? prosle
no¢i. (SBTSHF, 176)
Otac na samrti zbog karcinoma, sin navucen ko sipa. (SBTSHF, 177)

Izraz navuéi se znadi postati ovisnik o drogi ili alkoholu (SNSRZ, 2012), dok samo poredenje sa

morskom Zivotinjom s pipcima koja izbacuje tintu u opasnosti nije bas najjasnija, zajednicka tacka

2L razbijen — “istu¢en, pretucen, pijan, drogiran’ (SNRSZ, 2012); ovaj zargonizam ima zna¢enje vezano uz konzumaciju
droge, drogiran.

22 sprziti — ‘popusiti cigaretu / drogu; otici, otputovati, pobje¢i’ (SNRSZ, 2012). Medutim, ovome Zargonizmu je
znadenje pomjereno: odnosi se na stanje osobe uzrokovano kombiniranom i obilnom upotrebom raznih psihoaktivnih
supstanci.

neophodna za poredenje nije jasno vidljiva. Pronasli smo jos jedan primjer ovakvoga poredenja —
puknuti ko sipe:

...1 jo§ im pokazala sliku nas dvoje s nekog partija na Goi, puknuti ko sipe. (SBTSHF, 319)

Voljeli su i oni zapaliti dZoju, popit koju bocu piva, tu i tamo bombon... (SBTSHF, 183)
U ovome primjeru su navedene ranije spomenute lekseme, s time da je izraz dzoint iskazan u obliku
hipokoristika — izraza odmilja: dzoja.

Pogledam u Crncevu buksu, jedinu za koju sam znao... (SBTSHF, 80)

Izraz buksa nije naveden u Rje¢niku, ali se iz konteksta izvodi znaenje: skriveno mjesto, kutija u
kojoj se skrivaju predmeti koje niko ne treba vidjeti.

...kako se i to jednom moralo desiti, i ja jednom moram past. (SBTSHF, 188)

U okviru zargonske leksike u ovome knjizevnom djelu, sti¢e se utisak da je glagola manje nego
imenica; glagol pasti ima znaéenje ‘biti otkriven (prilikom vrSenja neke kriviéne radnje), biti
uhvacen, uhapsSen’.

U primjerima se javlja i zargonska slozenica narkomurija, koja se odnosi na policijske sluzbenike
zaduzene za narkotike:

Mogao je legalno nabavljati i duvati, murija mu nije mogla nista. (SBTSHF, 21)

Za voznju u pijanom stanju zaduZena je prometna, a za travu, narkomurija. (SBTSHF, 189)
...kolutam o¢ima i u tom trenu se sjetim bombona, gljiva i spida u buksi u bubi. (SBTSHF, 192)

...a V0, U novije vrijeme i gandza, kazu, dobro uspijeva uz sremske i ma¢vanske obale... (SBTSHF,
204)

Nije vam valjda Mrtvi popusio gandzu? (SBTSHF, 244)

...mogao si nabaviti §to hoces, ali ona je bila presretna i sa dobrim “marokancem”. (SBTSHF, 237)
Mozda se nista ne bi desilo da joj nije bio rodendan i da nismo bili na “ekserima”. (SBTSHF, 249)
..a bio sam jo§ dodatno tanak na zivce od sveg onog partijanja na “ekserima” u Beogradu.
(SBTSHF, 259)

Daj ti fino uzmi malo “brzine” i MDMA-a, to je provjereno... (SBTSHF, 310)

Od suta® do suta. Svaki dzanki ima neki takav san. (SBTSHF, 228)

Roman je ispovijest glavnog lika, ovisnika, tako da pri¢a obiluje leksemama koje pripadaju
zargonu. Nerijetki su primjeri da se u okviru jedne recenice nalazi niz Zargonizama i vulgarizama.
Nisu rekli sta je bilo poslije, kad ih je pustila “Spica”. (SBTSHF, 247)

Za leksemu “Spica” u dostupnim rje¢nicima nije navedeno objasnjenje, ali kontekst namece

23 gut — “drogiranje (intavenozno)’ (SNRSZ, 2012), znaenje u primjeru je istovjetno.

znacenje stanja u kojem se osoba nalazi dok je pod utjecajem opojnih sredstava.

Muzika je grmjela, djevojke su plesale u bikinijima, svega za pit, pusit, pa i §mrkar**. (SBTSHF,
205)

I tako, nestalo je spida, nakon tri dana nije vise ni “radio”, a nisam ni htio da do¢ekam “spustanje”
u ovakvom drustvu. (SBTSHF, 275)

Glagol raditi u navedenome primjeru se odnosi na ocekivano djelovanje droge na organizam.
Spustanje predstavlja prestanak djelovanja iste.

...te smo se onda naspidirali i isli u klub “Sykomekaniko” i plesali do fajronta, poslije doma na
after... (SBTSHF, 320)

Glagol naspidirati referira na radnju konzumiranja metamfetamina, nastao od imenice spid — kako
je ranije navedeno, zargonskog izraza za ovu vrstu narkotika. Fajront je germanizam i oznacava
zavrsetak, kraj radnog vremena (u kafani). After je pak zargonizam i skraceni anglicizam: after-
hours, im. izraz za ono Sto se dogada poslije radnog vremena, svirka dzez-muzicara u ranim
jutarnjim satima za svoje zadovoljstvo (Cedi¢, 2008:34). U nasem jeziku je izraz za zabavu nakon

nekog koncerta, muzi¢kog nastupa bilo koje vrste i sliénih dogadaja.

Kako mozemo primijetiti na osnovu primjera, zargonizmi vezani za ovisnost o hemijskim
supstancama su veoma brojni u ovom romanu. [zrazi su vrlo Zivopisni 1 raznovrsni, a pregled smo

dali ne ponavljaju¢i primjere s istim izrazima istoga znacenja.

Pored ovih zargonizama, javljaju se i oni koje bismo mogli svrstati u omladinski tip Zargona, prema

podjeli koju je predlozio Ranko Bugarski.

Nadimci pojedinih likova u romanu su supstantivizirani pridjevi (Matori, draga), s time da je o¢ev

nadimak ujedno i zargonizam i oznacava staru osobu, ili oca.

...moj otac, kojeg smo i Crnac i ja zvali Matori... (SBTSHF, 17)
Tvrdio je da mu je najbolja kombinacija za zimu par mjeseci kuéa, par ¢uza®... (SBTSHF, 17)
...a kad skonta?® da ulazim, esto namjerno prdne da se osjeti do slavonske obale. (SBTSHF, 16)

...Jer je napokon netko i Crncu, jalijasu?’ i prekaljenom krijuméaru, dosko¢io. (SBTSHF, 21)

2 smrkat < ‘$mrkati, drogirati se intranazalno’ (SNRSZ, 2012) — upotrijebljen krnji infinitiv, tako &est u razgovornome
jeziku.

% ¢uza — ‘(asoc. na ital. chiuso — zatvoren, zakljuéan), zatvor, tamnica’ (SNRSZ, 2012) — zargonizam se javlja u
navedenome znacenju.

% skonta — ‘prozrijeti, osujetiti, razotkriti, shvatiti razumjeti, sakupiti, prikupiti, isprosjaciti (novac)’ (SNRSZ, 2012) —
zargonizam se javlja u znacenju prozrijeti, otkriti.

27 jalija§ — ‘nasilnik, kavgadzija, razbojnik, hohstapler, olog, delikvent, kriminalac’ (SNRSZ, 2012)

Pisac nam u nastavku teksta daje drugacije znacenje ove lekseme:

Za one Kkoji ne znaju, jalija iliti jalijasi su ljudi koji zive uz rijeku, odnosno na zemlji koju je
nanijela rijeka. (SBTSHF, 33)

Znacenje vezano za rijeku se moze naci u Rjecniku karakteristicne leksike u bosanskome jeziku
Alije Isakovi¢a. Medutim, jalija i jalijas se danas isklju¢ivo vezuje za znacenje iz RjeCnika.

A on odrastao s mahalskim gelipterima i oraskom jalijom. (SBTSHF, 33)

Leksema gelipter je primjer oZivljenog arhaizma, kojem je promijenjeno znaéenje 1 Koji je
obnovljen kao zargonizam (primjer takvog sluCaja je i rije¢ pasa). Ranije je znaCenje bilo
‘ljubavnik, ili vrlo draga osoba’ dok se u Zargonu rije¢ obnovila u zna¢enju: ‘osoba sumnjivih
moralnih kvaliteta, neopouzdana, neodgovorna; nezrela i neiskusna osoba muskog roda sklona
pogresnom rasudivanju i djelovanju’. Isto znacenje ima i u primjeru:

A ovi ostali, mornarski gelipteri, lijepo si mogao vidjeti... (SBTSHF, 102)

Razlicite se lekseme koriste u znac¢enju drug, prijatelj:

...ali ipak smo bili najbolji jarani. (SBTSHF, 35)

E, al nisi, burazeru... Nisi ti, kako ono kazu, “tuka more” ni dana... (SBTSHF, 36)

...Cisto fore radi poceo bih ubacivati “jarane”, “haveru” i te fore. (SBTSHF, 37)

Tamo sam ja imao starog ortaka Zareta... (SBTSHF, 62)

Ne mogu, buraz, gorivo je toliko, moje toliko, a drotovima tre¢ina. (SBTSHF, 88)

...nekom njegovom pajdasu kojeg je trebalo zatvoriti... (SBTSHF, 222)

Neki od narednih primjera glagola se ne objasSnjavaju u koriStenom Rje¢niku, tako da znacenje

izvodimo iz konteksta i razgovornoga jezika:

Ponekad bih se malo i zabrinuo kao bi Crnac i ja popili, popusili i produmali svak svoje...
(SBTSHF, 18) — produmati znac¢i ‘razmisljati i ne¢emu, sagledati neku stvar iz vise uglova’ i to
znacenje je ostvareno i u ovome primjeru.

Al lav je lav, svaki pravi muskaréina mora roknut? lava. (SBTSHF, 104)

Matori bi se na tu foru poceo cerekati iako je nije skroz pobrao, a Crni bi je, istina, pobrao, ali nije
se smijao. (SBTSHF, 29) — glagol pobrati u ovome kontekstu nosi znacenje ‘razumjeti, shvatiti
(ono o ¢emu se govori)’.

...nakon §to ga skembaju on nece pustiti voc¢ku... (SBTSHF, 34) — Zargonizam u znacenju ‘uhvatiti’.
Zato me, mislim i gotivi?®, jer sam, re¢e jednom u narko-lirskom zanosu... (SBTSHF, 35)

Ali ni Crnac nije njega puno zarezivao... (SBTSHF, 52) — rije¢ zarezivati se upotrebljava u

2 roknuti znac¢i ‘udariti, ubiti (nekoga) iz vatrenog oruZja, ne poloZiti ispit, pasti na ispitu, ponavljati / obnavljati

$kolsku godinu’ (SNRSZ, 2012), u navedenom primjeru sadrzi znaGenje ‘ubiti nekoga iz vatrenog oruzja’.
2 gotiviti je veoma Cest Zargonizam i znali ‘voljeti, simpatizirati, biti privrzen (nekome / ne¢emu), davati prednost
(nekome / ne¢emu); preferirati (nesto)’ (SNRSZ, 2012).



16

znacenju ‘obracati paznju na nekoga, pridavati mu vaznost’, s time da se Cesto upotrebljava s
negacijom (ne zarezuje on nikoga).

Ja kome sam htio pomoé, pomogo sam bez da peglam?°, Rade bi duplo platio ako treba, nego da me
ti peglas. (SBTSHF, 52)

...sada viSe nisi smio ni prismrdit na te fine plaze... (SBTSHF, 53) — prismrditi znaci ‘primaci se
nekome / neGemu’, ¢esto se javlja s negacijskom Cesticom ni.

...na Adi Ciganliji gdje su drndali narodnjaci. (SBTSHF, 57) — drndati ima viSestruko znacenje, u
ovome kontekstu se ostvaruje kao svirati, ali sa pejorativnim znacenjem, loSa muzika i neugodni
zvukovi drndaju.

Medu zargonizmima ima i onih koji su direktno preuzeti iz engleskog jezika u izvornom obliku:
Nalazim jo$ nesto, nesto zbilja “heavy”... (SBTSHF, 78)

Ces¢i su primjeri leksema iz engleskog jezika koje se pisu onako kako se izgovaraju i prilagodili su
se naSem jeziku:

...ili jedini na tripu u gomili strejtera. (SBTSHF, 122)

Dakle kad ovakve stvari napises, a nisi etni¢ki Norvezanin, onda je stvar ve¢ malo kinki. (SBTSHF,
69)

...vec¢ je bio zivio jedan Poljak, gej. (SBTSHF, 126)

Svaki par koji danas imalo Zeli biti kul... (SBTSHF, 315)

...Jer u Melbourneu frajer spika engleski... (SBTSHF, 109)

Prijatelji s kojima sam neko¢ partijao... (SBTSHF, 140)

Taj bi nasao dobru ribu i smuvao je na gej-partiju... (SBTSHF, 62)

To znaci da su oblici iz engleskog jezika dobili odgovarajuce nastavke i mijenjaju se zavisno od
vrste rije¢i kojoj pripadaju. Glagol speak se piSe spik, uz dodatak nastavaka za odredeni glagolski
oblik u bosanskom jeziku (u navedenom primjeru je u pitanju oblik za 3. lice jednina prezenta:
spika).

U sljede¢em primjeru je na korijen iz engleskog jezika pridodat domaci prefiks pre-:

Nekako “pretaf”, prenabrijan, bar za onu vrstu junaka koje ja volim... (SBTSHF, 37)

Znacenje anglicizama u Zargonu se poklapa sa njihovim izvornim zna¢enjem u engleskom

jeziku ili, pak, zna¢enjem u engleskom slengu: partijao — zabavljao se, ali, kul — sjajan,

odli¢an, izvanredan.

Odredeni broj pronadenih leksema donekle granice s leksickim poljem argoa, bar u pogledu
negativnog stava prema druStvenim normama i zakonima, kao i predstavnicima istih, kao Sto su

brojni 1 viSestruko ponavljani nazivi za policijske sluzbenike:

30 peglati se vrlo esto javlja u znacenju ‘gnjaviti, dosadivati (pricom)’ (SNRSZ, 2012)

Znaju ponekad drotovi prepoznati tko laze, a tko ne. (SBTSHF, 46)

...Matori je imao sve papire i znao se postaviti prema nafuranim drotovima. (SBTSHF, 58)

Vidjeti $to je sa starim, ko jebe muriju. (SBTSHF, 80)

...postujuci obicaj kako vlast uvijek moras “podmazat”... (SBTSHF, 168)

Caka je bila u tome da mladi drotovi nisu imali pojma... (SBTSHF, 184)

...nije lako biti svercer u danasnja vremena. (SBTSHF, 52)

...ali ja nisam htio reci jer nisam bio cinkaros. (SBTSHF, 73)

Posljednja dva primjera su u jednoj krhkoj vezi s prethodnim; oba imaju vezu sa zakonom i
sprovoditeljima zakona: svercer je osoba koja kriSom prenosi zabranjenu, nelegalnu robu, a
cinkaros osoba koja izdaje tajne (posebno one koje se ticu nezakonitog djelovanja, a otkriva se
predstavnicima vlasti). Glagol pasti takoder nosi dodatno znadenje: biti uhapsen, kao i glagol
zaglaviti:

...na Crnca u zatvoru, koji uvijek padne s nekom si¢om... (SBTSHF, 282)

...mozda si ovaj put zbog mene zaglavio... (SBTSHF, 174)

Zargonizme vezane za musko-Zenske odnose pronasli smo u sljedeé¢im primjerima:

...taj jednostavno nije znao pricat sa zenskom osobom a da je ne bari®l. (SBTSHF, 62)

...cak joj se i pomalo bezobrazno upucavati. (SBTSHF, 302)

...toliko i na njegovom statusu svalera i nenadjebivog mangupa®?. (SBTSHF, 103)

Ponovo se zaljubio u opaljenu® Zensku®*... (SBTSHF, 134)

Cesto bi se znao i zaljubiti, ali bi ga Zenska uvijek ostavila zbog nekog lika punog para. (SBTSHF,
120)

Petter i druga djevojka su se takoder spandali... (SBTSHF, 187)

...a ugodne veceri na terasi “Jazzwe” Sacirajuc¢i nove naraStaje provincijskih djevojcuraka...

(SBTSHF, 243)

...mislim da sam je napumpao® tog ljeta... (SBTSHF, 305)
A mozda je bio i malo dodatno napaljen®® zbog kriziranja. (SBTSHF, 62)
...da sam imao jednu od “najboljih riba u Beogradu”. (SBTSHF, 249)

3 hari — ‘udvarati (se), nagovarati, uvjeravati; podbadati, huskati’ (SNRSZ, 2012). U datom primjeru leksema nosi
znadenje ‘udvarati (se)’. Isto znaéenje ima leksema upucavati se.

32 mangup — zanimljivo je da se ovaj izraz ne navodi u Rje¢niku kao Zargonizam, ve¢ imamo izraz manga — ‘onaj koji se
prsi, koji sepravi vazan, mangup’ (SNRSZ, 2012).

3 opaljen — “psihicki bolestan, lud, neuradunljiv; luckast, neozbiljan, blesav’ (SNRSZ, 2012)

3 Zenska — ‘djevojka, osoba Zenskog spola’, izraz je rezultat supstantivizacije.

% napumpati — “‘preuveliati, precijeniti; uéiniti zenu trudnom’ (SNRSZ, 2012). U navedenome primjeru leksema ima
znacenje ‘uciniti zenu trudnom’.

% napaljen — ‘zainteresiran, voljan; nagovoren, nahuskan; doveden u eroti¢no stanje, seksualno nadrazen’ (SNRSZ,
2012). Zargonizam u primjeru ima znagenje povezano sa seksom: seksualno nadrazen.

Kako se moze primijetiti iz konteksta, u pitanju su lekseme date iz muskog ugla: bariti — udvarati se

zeni / djevojci, riba — djevojka...

Pejorativni zargonizmi odnose se na pogrdne nazive pripadnika odredenih nacionalnih grupa ili
nekih drugih drustvenih grupa i njihovo uvredljivo etiketiranje:

...zvali su iseljenicima, emigrantima, dijasporom, gastarbajterima, jugosvabama i kako sve ne...
(SBTSHF, 66)

...zvali su ih: useljenicima, imigrantima, auslenderima, stokom s (jugo)istoka, Jugosima, krimosima,
gostujué¢im radnicima i kako jos$ sve ne. (SBTSHF, 66)

...izdavali su je bogatim skorojevi¢ima... (SBTSHF, 57)

...jer tamrcina kao da ne osjeca bol. (SBTSHF, 61)

Stari, stara i starci su uobicajeni zargonski izrazi koji oznac¢avaju muskog, odnosno Zenskog
roditelja:

Dragan je za svog starog rekao kako je bolje da nije dozivio sve ovo. (SBTSHF, 57)

...kao §to i danas pomislim da mi je stara ziva, samo sam joj se zaboravio javiti. (SBTSHF, 108)
...dosla je doma “da malo vidi starce”... (SBTSHF, 187)

Medutim, u romanu se otac glavnog lika obiljezava leksemom Matori, koja takoder znaci stari i
muski roditelj, otac:

No, po¢etkom ovog ljeta u nase zivote doplovio je 1 tre¢i lik, moj otac, kojeg smo Crnac 1 ja zvali
Matori... (SBTSHF, 17)

Jo§ nekoliko primjera Zivopisne glagolske Zargonske leksike koja je karakteristitna za mlade
govornike:

...a Matori ih onda otkantao s potvrdom od lije¢nika... (SBTSHF, 58)

Glagol otkantati takoder nosi negativno znacenje, odbijanje dalje komunikacije i interakcije s nekim
(u ovom primjeru s policajcima).

Tko kuzi-kuzi, tko ne-neka pokusa. (SBTSHF, 152)

Sve to je kontala i moja nepismena baka... (SBTSHF, 112) — kontati, kao i kuziti znaci shvatati,
razumjeti 1 u tom znacenju je upotrijebljen u navedenom primjeru.

...da je pazim i ¢uvam i sve ¢emo skontat... (SBTSHF, 307) — glagol kontati s prefiksom s- ima
znacenje smisliti, isplanirati nesto.

...dizel-motor od 95 konja kresnuo je nakon nekoliko sati ¢ackanja i prc¢kanja... (SBTSHF, 58) —
ovaj glagol ima viSestruka znacenja, od osnovnog (kresnuti Sibicu, upaliti vatru Sibicom), preko

vulgarizma koji ¢emo spominjati u drugom dijelu ovoga rada, a Cije se znacenje odnosi na spolno

opcenje, do onoga izreenog u ovom primjeru, majstorskog zargona koji oznacava paljenje motora
(automobila, broda 1 sl.). Naredni primjeri bi se takoder mogli posmatrati kao majstorski zargon:
zaribati (motor) znaci da je motor pokvaren:

...moja plava buba zaribala upravo “negdje kod Bradine”... (SBTSHF, 87)

...a 1 motor je tandrkao nekako familijarno. (SBTSHF, 239)

Lekseme sminker | Sminkerski nose znaCenje pozerstva, snobizma:

Izgledao je, taj zub, nekako sminkerski, lakiran... (SBTSHF, 104)

Njihovi pankeri su Sminkeri, njihovi hipici su sminkeri, ¢ak su i prostitutke u Japanu, obi¢ne
Sminkerice. (SBTSHF, 151)

...ajmo reéi hipik, jer je imao na sebi brdo nekih dinda... (SBTSHF, 270)

Takoder, u ovim primjerima se javljaju i izrazi pankeri i hipici, pojmovi koji oznac¢avaju pripadnost
odredenoj grupi kojoj je zajednicki nazivnik odredeni muzicki pravac ili ideja.

Zanimljivo je da se u romanu pojavljuju dva psa: Lundo i Jarane, te je nestanak oba psa na neki
nacin predstavljao kraj jedne Zivotne etape 1 prekid za pripovjedaca vaznih Zivotnih odnosa (draga i
Moku). Odatle tako zivopisan opis pasa, posebno Jaranea, Zargonizmima:

Bio je to seoski mjeSanac, avlijaner Kklasik, dzukac vulgaris, smeckasto-zuckasti mrsavko...
(SBTSHF, 165)

...veze koje su sve zajedno vodile k jednom rezultatu: smrti naseg kerceta. (SBTSHF, 170)

...poput svakog Cistokrvog dZukca koji nikada ne zna kad je sljedeci obrok... (SBTSHF, 171)

Zna valjda cuko koliko treba pojest bolje nego ti. (SBTSHF, 171)

Za kraj smo ostavili nekoliko primjera omladinskog zargona koji imaju ulogu da ¢itaocu pokazu da
je pripovjeda¢ jos§ uvijek “adolescentski mlad”, usprkos zrelim bioloskim godinama. KoriStenjem
jezika mladih naglaSava svoju petarpanovsku prirodu. Oni se ne vezu ni za jednu do sada obradenu

tematsku podjelu zargonizama i nemaju dodirnih ta¢aka u tom pogledu:

...on u nekoliko navrata ljutito odvratio kako ja za to nemam slifa. (SBTSHF, 227)

Imas ti, brate, slifa za druge stvari, ali za ovo, care, nemas... (SBTSHF, 227) — imati / nemati §lifa
za neS§to znaCi imati / nemati talenta za neku aktivnost i to znalenje je realizirano u ovim
primjerima.

Preostali primjeri Zargonizama su oni koji nisu vezani za odredenu grupu govornika, veé
predstavljaju neku vrstu “univerzalnog” zargona:

...pozdravi ga od raje®’ sa Musale. (SBTSHF, 132)

37 raja — “stalno drustvo, druzina, klika’ (SNRSZ, 2012)

To je normala. (SBTSHF, 94) — Ova imenica ima znacenje 'uobicajeno, opéepoznato'.

Tip je dobro plivao, znao ¢ak i par finti®... (SBTSHF, 119)

Dogada se i to ponekad, da ribari jedan drugom maznu®® koju ribu, ali rijetko. (SBTSHF, 204)
...ipak sam zaradio nesto love®... (SBTSHF, 70)

...donji dio Adidas (laznjak)** trenerke. Saner*? od glave do pete. (SBTSHF, 222)

Tada se i Moku malo ustrtario*... (SBTSHF, 221)

Mladen je, pokazat ¢e se tijekom veéeri, potpuno pukao*. (SBTSHF, 286)

I onda nastade ¢itava frka®®. (SBTSHF, 287)

| nastavi frajer mirno lezati... (SBTSHF, 221)

...tata je od nje napravio pravu frajericu... (SBTSHF, 312)

Leksema frajer zna¢i ‘momak, mladi¢; ljubavnik, Svaler, obljubljivac; zgodan, seksepilan
muskarac; hrabar, odvazan, neustrasSiv; istaknut, uvazen, utjecajan; priglup, glup; lahkomislen,
naivan; ljenivac, besposli¢ar, danguba, gotovan’ (SNRSZ, 2012). U izdvojenom primjeru nosi
znacenje ‘osoba koja je distancirana od aktualnih zbivanja, neko koga ne interesira Sta se deSava,
niti pokusava razumjeti odredenu situaciju’.

Frajerica u ovom primjeru nosi znaéenje ‘odvazna, nezavisna zena’. Kako se moze primijetiti,

usprkos tome §to se radi o istoj leksemi u zenskom rodu, znacenje se mijenja.

U istrazivatkome korpusu nalazimo primjere zargonskih frazeologizama. U prvom slucaju,
frazeologizmi se definiraju kao “spoj dviju autosemanti¢nih rije¢i” (Sehovié, 2009:182):

...Jer ga nisam htio gledati kako izigrava frajera i trpi bolove... (SBTSHF, 21) - ova frazema je u
Rje¢niku opisana pod ‘frajer > glumiti frajera: prsiti se, praviti se vaZan, izigravati mangupa’.

...kako bi brod bio gotov prije jeseni, da mu stignemo “skinuti junf”, kako bi govorio Crnac.

3 finta — (asoc. na ital. finta: prevara) trik, obmana, prevara, intriga, zackoljica, neodekivan potez; majstorija’ (SNRSZ,
2012). U navedenome primjeru Zargonizam ima znacenje ‘majstorija’.

% maznuti — ‘ukrasti; popiti, ispiti (alkoholno) piée, djelomiéno se opiti, biti pripit; udariti’ (SNRSZ, 2012). U primjeru
je zastupljeno znacenje ‘ukrasti’.

%0 Jova — ‘novac’ (SNRSZ, 2012)

4! laznjak — ‘izmiSljotina, laz, glasina, dezinformacija, prevara, obmana; srednji prst (u spolnom ¢inu)’ (SNRSZ, 2012).
Medutim, ova leksema u izdvojenome primjeru nosi drugacije znaCenje od rjecnickoga i znaci kopiju odjevnog
predmeta nekog poznatog modnog brenda.

42 ganer - “sitni lopov; onaj koji tesko shvata, priglupa osoba’ (SNRSZ, 2012). U navedenome primjeru moze se naslutiti
da je leksema upotrijebljena u znacenju ‘sitni lopov’.

43 ystrtariti < trtariti — ‘strahovati, plasiti se, bojati se’ (SNRSZ, 2012)

4 pukao < puéi — ‘psihi¢ki oboljeti, poludjeti; iznervirati se, zainteresirati se (za nesto); zaljubiti se; udariti’ (SNRSZ,
2012).

% frka — ‘tu¢njava, tu¢a; bojazan, strepnja, strah; Zurba, panika, hi¢a’ (SNRSZ, 2012)

(SBTSHF, 51) — ‘izgubiti spolnu nevinost’ (SNRSZ, 2012), ovdje u znagenju ‘prvo isplovljavanje
broda (prvo koriStenje neke stvari, predmeta)’.

Ili da ga, bar jednom, opalim posred njuske. (SBTSHF, 222) — Frazeologizam ima znacenje ‘udariti
po licu’.

...sve ovo $to sam strpao u sebe dosao kao “kec na desetku ... (SBTSHF, 115) — kao kec na desetku
znaci ‘dobrodosla prednost, situacija koja se povoljno razvija za govornika’.

...a kad umire, ladan ko Spricer, da ne kazem mrtav hladan. (SBTSHF, 177) — U ovome primjeru se
nalazi frazeologizam u znacenju ‘hladnokrvan, neemocionalan’.

Poslije se uspostavilo da su drotovi uzimali tal od kamiondzije. (SBTSHF, 88) — uzimati tal znaci
‘Uzimati udio (novca, robe i sl.)’ od nelegalnih aktivnosti (krade, mita i sl.).

...1 ruka mu mehanicki krenu da joj razveze sljagu... (SBTSHF, 271) — razvezati sljagu ima znacenje

‘udariti po licu, oSamariti’.

Kada se fonetska rije¢ definira kao “jedna samostalna rije¢ na koju se oslanjaju proklitike ili
enklitike” (Menac, 1978:221), frazeologizmima se smatraju i izrazi poput:

Jest, “al u panjevima”, govorili smo u Bosni... (SBTSHF, 129) — znacenje: ‘nikad se nece desiti,
nemoguce’.

Crnac je odmah sve skonto, malo je nesto pizdio na pocetku, ali “'ta ¢e on?”, $to bi rekli u Mostaru.

(SBTSHF, 22) — izraz omalovazavanja lica o kojem se govori, nepriznavanja zasluga.

Nakon $to smo analizirali 1 tematski klasificirali primjere Zargonizama, u nastavku rada ¢emo se

pozabaviti sistematizacijom i analizom vulgarizama.

5. Vulgarizmi

Vulgarizmi spadaju u onaj dio funkcionalno raslojene nestandardne leksike kojom se izrazavaju
drustveno neugodni i neprimjereni procesi i pojave. NajSira kategorija ovih “nepristojnih” rijeci je

obuhvacéena pojmom tabu.

Rijec¢ tabu polinezijskoga je porijekla 1 oznac¢ava zabranu koja se postavlja nad nec¢im. Rijec

tabu evropski su jezici preuzeli preko engleskog taboo, a tamo je opet dosla iz polinezijskog

jezika tonganskog, gdje je znacila zabranjen. (Sipka, 1999:13).

U osnovi tabua jesu zabrane i odbijanje nepoZeljnih obrazaca ponaSanja, tj. postupaka koji nisu u
skladu sa uobi¢ajenim normama ponasanja i djelovanja. Pored drugih sfera, tabu u jeziku je vrlo
Sirok 1 obuhvaca nekoliko polja: zabrane vezane za religijska vjerovanja, strah i sujevjerje, zabrane
izazvane “skromnosc¢u ili stidom”, zabrane zasnovane na dobroti, ljubaznosti i suosje¢anju, zabrane
koje proizilaze iz interesa, lukavosti i etikecije (Sipka, 1999:14).

Svi jezicki oblici tabu-rijeci direktno se dovode u vezu s razinama komunikacijske kulture ucesnika
komunikacijskog ¢ina, tako da mozemo govoriti o moralnom, religijskom, karakternom profilu
govornika; njima se, kao i drugim tabuizmima objektivne stvarnosti, jednostavno nastoji izbjeci

direktno imenovanje (Kasumovié¢, 1991:207).

U okviru tabu-rije¢i razlikujemo tri pojma: vulgarizme, opscene rije¢i i psovke. Kako smo na
pocetku rekli, vulgarizmi ulaze u polje tabu-rije¢i i mogli bi biti sljede¢i pojam u hijerahijskoj
ljestvici po obimu leksi¢kog polja. Tome u prilog ide i tvrdnja o vulgarizmima i opscenim rije¢ima:
D. Sipka tvrdi da su “izrazit primjer za vulgarizme (su) opscene rije¢i, kojima se upuéuje na
pojedine dijelove ili aktivnosti probavnog i seksualnog trakta, ili se forma lekseme izvodi iz forme
tih rije¢i: govno, jebati, srati, zajebati i sl.” (Sipka, 1998:75), $to ukazuje na moguéi stav da su

opscene rije¢i vrsta “ekstremnih” vulgarizama. (Sehovi¢, 2009:166)

Psovke su vulgarni izrazi s opscenim rije¢ima u osnovi, koje se eksplicitno ili implicitno realiziraju

u komunikaciji uzimajuci u obzir razli¢ite faktore. “Psovke, kao vid verbalne agresije spram osoba,

stvari ili pojava, proZete su negativnim nabojem” (Sehovi¢, 2009:166).

Kao §to se moze vidjeti iz ovih definicija, u vulgarizme se ubrajaju i opscene rijeci i psovke.
S druge strane, vulgarizmi 1 psovke, tipicne tabu-rijeci, u svakodnevnoj su komunikaciji
zasigurno manje tabuizirane nego u zvani¢noj komunikaciji. Ovu tvrdnju moguce je
dokazati ¢injenicom da se vulgarizmi i psovke slobodno i relativno ucestalo upotrebljavaju
tamo gdje nema potencijalne drustvene kazne, npr., medu prijateljima, poznanicima 1 sl., a
izbjegavaju se u sluzbenim situacijama, gdje bi moglo do¢i do negativnih posljedica za
njihova korisnika. Pri tome, one nisu karakteristicne za govor samo jednoga spola ili
odredenih socijalnih skupina, iako se takvo misljenje decenijama nametalo, nego su odlika,
u vecoj ili manjoj mjeri, govora pripadnika oba spola, svih drustvenih slojeva, svih starosnih
grupa, i to kao odgovor na stresne zivotne situacije, koje nuzno izazivaju nezadovoljstvo i

zelju za otporom (Sehovié, 2009:166).

S obzirom na jezicku situaciju u kojoj se realiziraju vulgarizmi, Cesto se prepliu sa zargonizmima,

jer i oni, kako smo rekli, predstavljaju odstupanje od standarda.

Uzimajuéi u obzir rije¢i, odnosno njihova znacenja, mozemo govoriti o denotativnom (neutralnom)
znacenju, koje direktno govori o imenovanoj stvari iz izvanjezicke stvarnosti na neutralan nacin i
predstavlja obavjeStenje, dok konotativno (obiljezeno) znacenje govori o imenovanoj stvari iz
izvanjezicke stvarnosti uz unosenje vlastitih emocija ili dozivljaja. Znacenja rije¢i vrlo ¢esto nisu
neutralna nego sadrzavaju neka dodatna, konotativna ili subjektivna znacenja. Budu¢i da takva
znacenja rijeCi Cesto izmicu logiCkim objaSnjenjima i podloZzna su vrijednosnim sudovima, s

velikim se emocionalnim nabojem uoc¢avaju i medu prosje¢nim govornicima (Pasini, 2003:10).

lIako su zargonizmi i vulgarizmi dugo bili reducirani i nepoZzeljni u sferi javne upotrebe, tehnoloski
napredak i stalno insistiranje na individualnim slobodama doveli su do toga da se ova vrsta leksike
sve viSe javlja u knjizevnosti, filmskim i muzi¢kim ostvarenjima. Rijec¢i i izrazi koji su nekad bili
cenzurirani ili se koristio odgovarajuci eufemizam, sve ¢eS¢e nalazimo u navedenim umjetnickim

ostvarenjima u svom punom obliku i bez redukcije.

6. Vulgarizmi u romanu Tvoj sin Hucklberry Finn

Najcesca tematska polja upotrebe vulgarizama uopce odnose se na pojmove vezane za sfere religije,
bolesti, smrti, seksa, fizickog izgleda, dijelova tijela. Kako smo ranije spomenuli, u okviru
vulgarizama, izlozit ¢emo 1 primjere opscenih rijeci 1 psovki koje su, takoder u odredenoj mjeri,
zastupljene u ovome knjizevhom djelu.

Najprije ¢emo se pozabaviti opscenim rije¢ima. Kako smo ve¢ ranije naveli, u ovu grupu spadaju
lekseme koje se odnose na dijelove ili aktivnosti vezane za seksualni €in ili aktivnosti vezane za
djelovanje probavnog sistema. Ono S$to je joS zanimljivo spomenuti jeste ¢injenica da opscenost
nestaje kako se udaljavamo od ljudskog organizma — izraz za zivotinjske aktivnosti i odredene
organe nisu opsceni (Sipka, 1999:12). Opscenost je &isto ljudska karakteristika i u analiziranom
djelu je zastupljena u sljede¢im primjerima:

...ceSkam se po ledima, straznjici, jajima... (SBTSHF, 15) — u ovom primjeru jaja imaju znacenje

testisa;



24

...cesto namjerno prdne da se osjeti sve do slavonske obale. (SBTSHF, 16) — ova opscena rijec se
odnosi na fiziolosku potrebu otpustanja plinova iz crijeva; prihvatljiv izraz bi bio metafori¢ni izraz
pustiti vjetar;

...organizacija koja dobiva pare, sjedi na guzici i $alje mejlove. (SBTSHF, 28) - u RBJ (2010:349)
pronalazimo obja$njenje lekseme guzica: Z. vulg. 1. dio tijela na kojem se sjedi; straznjica, zadnjica,
dupe...; takoder, kad neko sjedi na guzici i salje mejlove, taj izraz ima dodatno znacenje da subjekt
ne radi niSta konkretno 1 korisno, $to je uzrokovano uvrijezenim misljenjem da osoba koja sjedi u

kancelariji ima lagodno radno mjesto.

...Cisto da iritiram nekog usminkanog Supka i njegove napucane picke. (SBTSHF, 38) — U ovome
primjeru imamo spoj Zargonizama i vulgarizama u sintagmama. Supak je vulgarizam za dio tijela na
kojem se sjedi, ali ovdje ima znacenje koje nam nudi Rjecnik sarajevskog Zargona: licemjer,
podlac, pokvarenjak, spletkaros, nedrustvena osoba. UsSminkan je Zargonizam i znali: brizljivo
odjeven, dotjeran, sreden (SNRSZ, 2012). Napucana picka je Zenska verzija ovakvog spoja
znacenja: napucana je takoder brizljivo dotjeran, sreden, odjeven u skupocjeno odijelo, dok se
picka ovdje odnosi na zensku osobu, djevojku.

Kao i kod zargonizama, kontekst je klju¢an za odredivanje znacenja.

Kaze da je voli sevit samo kad je mamuran. (SBTSHF, 62) - vulgarizam u znaéenju spolnog

opc¢enja ovdje zadrzava svoje prvobitno znacenje.

U opscene rijeci 1 spadaju izrazi vezani za dijelove tijela, poput onih koji su vezani za nazive za
zenske grudi. To su imenice i pridjev nastao od imenice dodavanjem sufiksa i u romanu imamo

nekoliko primjera (navedeni su samo po jednom, primjeri koji se ponavljaju su izostavljeni):

...bacili sidro zbog pijanke, Cigana i sisate pevaljke? (SBTSHF, 75)

Je 1' imala uopste sise, jesi I' je zguza? (SBTSHF, 102)

... | koga si jebava / strava / sisata krava / tvoja kita sad spava / (...) pustam da me svak zajebava...
(SBTSHF, 140)

Bas ono sisata. (SBTSHF, 207)

Glavne junakinje su bile sise... (SBTSHF, 323)

...1li ako bas hocete, netko ozeni dobru ribu zbog izgleda, dobrih sisa, ¢vrstog dupeta... (SBTSHF,
319)

Lekseme vezane za vrSenje seksualnog ¢ina, opéenja su uglavnom glagoli koji takoder spadaju u
opscene rijeci, a upotreba im se podudara sa onom zargonskom, pa njihovo objasnjenje nalazimo u

Rjecniku:

...ina¢e te po¢nu drkat ko mladog majmuna... (SBTSHF, 58) — Ova leksema ima visestruko
znaenje: osnovno je vulgarizam za masturbaciju, onaniju; Rjecnik sarajevskog Zargona nudi jo$
jedno znacenje koje je blize ovom primjeru, s obzirom na kontekst: maltretirati, gnjaviti, patiti;

prvobitno znacenje ima u sljede¢im primjerima:

...kojima moze$ uhvatiti izraz lica astronauta na Mjesecu dok drka. (SBTSHF, 149)
Ono, napaljen si, izdrkas se pet puta, ali si i dalje budan... (SBTSHF, 315)
...1 vjerovatno poslije iSao drkati na taj prizor. (SBTSHF, 323)

...l svrsavali dugo, trzajuci se poput riba na suhom. (SBTSHF, 106) — izraz koji se odnosi na
dozivljavanje orgazma, smatra se zargonizmom i vulgarizmom i dolazi do preklapanja upotrebe.
Tesko mi se dize, a kad se digne, nikad svrsit. (SBTSHF, 320)

...to nam je neko vrijeme bilo toliko jebozovno da bi ¢esto svrsavali i prije nego se ovi na ekranu
pocnu seksati. (SBTSHF, 314)

Glagol di¢i u ovim primjerima nosi znacenje: postici erekciju 1 ne predstavlja vulgarizam sam po

sebi, ve¢ to postaje kad ga koristimo u odredenom kontekstu. Sli¢no je i sa glagolom dati:

| ne da mi vise u guzu... (SBTSHF, 321)
| onda mi je dala da je kresnem u dupe... (SBTSHF, 321) — U ovim primjerima glagol dati
podrazumijeva znacenje davanja dopustenja Zenske osobe za vrSenje seksualnog Cina 1 tada postaje

vulgarizam.

Znas §ta...? — po¢nem i ja ve¢ nadrkan, jer sam vukao te proklete skoljke... (SBTSHF, 109)

Kakve veze ima moja mama sa mojim Zenama? — pita on nadrkano. (SBTSHF, 39)

Iako ima zajedni¢ku osnovu s rije¢ju drkati, pridjev nadrkan najée$ée ima znacenje: nervozan, ljut,
razdrazljiv. Ovo znacenje moZemo prepoznati u izdvojenim primjerima.

U nestandardnoj leksici postoji vise izraza za izvrSavanje ili vrSenje spolnog ¢ina koji spadaju u
opscene rijeci (u sljede¢im primjerima se pojavljuju: pojebati, karati, utovarati, guziti, kresati):
...anisu se jos$ ni pojebali. (SBTSHF, 111)

...ulazak u stan, bacanje na krevet, vodenje ljubavi, “utovar”, vodenje ljubavi, “karanje”,...
(SBTSHF, 181)

Bolje sam spavao i bolje karao. (SBTSHF, 293)

...da je to bila metafora za za njegov veliki kurac (...) | da je protivnike iz epskih pjesama radije
guzio... (SBTSHF, 250)

Nije to bilo vodenje ljubavi, bilo je bas karanje, do jaja, doslovce. (SBTSHF, 314)

...lona moli da je karam u guzu. (SBTSHF, 322)

...kad sam je poceo karati u guzu... (SBTSHF, 322)

...kako je princeza lukava kucka (...) i kako mastas da bi je guzio u kostimu andela... (SBTSHF, 68)
...pa umjesto glupih dijaloga ima$ karanje... (SBTSHF, 315)

...a svaki muskarac zeli da jebe... (SBTSHF, 316)

...svaka bi voljela jebacinu poput te... (SBTSHF, 316)

...ona je voljela dijete u meni, a jebala tog muskarca... (SBTSHF, 316)

...da se ponekad kresne s nekim... (SBTSHF, 321)

...nije joj smetalo da se kresemo ujutro. (SBTSHF, 322)

U opscene rijeci spadaju i rije¢i povezane sa ekskrecionim probavnim aktivnostima i organima koji

u njima ucéestvuju:

Covijek, ¢ini mi se, uglavnom i ne radi nesto drugo nego kusa svoja govna. (SBTSHF, 95)

Sto vise jedes, vise seres. (SBTSHF, 95)

...osjeti§ kako neko dise, prdi i pisa... (SBTSHF, 100)

...ipak moramo nauditi iz osobnih greSaka, zasluziti vlastite oziljke, kusati vlastita govna.
(SBTSHF, 107)

Piskio je tako $to bi otiSao na krmu... (SBTSHF, 170)

...kad bi mu zbilja prigustilo, okrenuo guzicicu prema rijeci... (SBTSHF, 170)

...ako Moku precizira da u WC ide srat? (SBTSHF, 155)

...koji od srece §to me ponovo vidi samo $to mi se u guzicu nije uvukao... (SBTSHF, 181)

Ma, sine, pojela bih i govno, samo da prestane. (SBTSHF, 237)

| tu istovarim svoje mamurno, krupno i kompaktno govno. (SBTSHF, 290)

A moje dupe? Zasto ne pises o mom dupetu? (SBTSHF, 323)

U navedenim primjerima opscene rijeci imaju svoje osnovno, denotativno znacenje.

Medutim, u nekim primjerima dolazi do pomjeranja znaéenja, pa se izraz iZvucéi guzicu 0dnosi na

osobu koja izbjegava ili neku aktivnost ili potencijalnu opasnost:

Izvuce guzicu Kad je najgore... (SBTSHF, 288)

Osim toga, leksema supak se javlja u sljede¢em primjeru koji se moze smatrati ribarskom leksikom:
Pesa, pak, koji, kako kazu ribi¢i, “proguta udicu do sSupka”, razbije§ o oplatu broda i tako
umlacéenog vratis u rijeku. (SBTSHF, 18)

Takoder, lekseme dupe i supak u narednim primjerima iz analiziranoga knjizevnoga teksta se ne
odnosi samo na odredeni dio tijela, ve¢ predstavlja osobu u cjelini:

...ako ti dupe nije zadovoljno, onda menjaj sebe... (SBTSHF, 224)

...supka koji glumi frajera... (SBTSHF, 320)

Imenica sranje kao opscena rije¢ predstavlja aktivnost praznjenja crijeva, izbacivanje produkta
crijeva (Sipka, 1999:133). Medutim, kao Zargonizam ima nekoliko znacenja:
‘Lose! Uzasno!; nekorisno, bezvrijedno, besmislica, glupost, loSe stanje, neugodan osjecaj,

dosadno, nezanimljivo; teska situacija, neprilika, nezgoda’ (SNRSZ, 2012).

Svaki put sranje. (SBTSHF, 272)

Sranje! — pomislio sam... (SBTSHF, 296)

Opet radis neko sranje! (SBTSHF, 214)

Tko zna kakvo te sad sranje ¢eka. (SBTSHF, 295)

Njezine slike su meni bile ¢isto sranje... (SBTSHF, 104)

...a on se ne uplete u neko malo vece sranje pa zaglavi na duze vrijeme? (SBTSHF, 203)

Osim toga, glagol srati, pored osnovnog, ima i drugo znacenje, kao u sljede¢em primjeru — ‘pricati
besmislice, glupost’:

Progutaj i ne seri, u¢eram ti... (SBTSHF, 246)

Lekseme koje oznacavaju testise su takoder ¢esto upotrijebljene u svom vulgarnom obliku: muda /
jaja. Medutim, izraz imati muda / nemati muda je vrlo Cesto u upotrebi, a oznacava osobinu

hrabrosti, odvaznosti ili nedostatak istoga:

Nemam bas tolika muda da mu kazem u lice... (SBTSHF, 190)
...nemam talent, odnosno muda za to (...) Sjebo bi i mene i sebe. (SBTSHF, 227)
...al hajde, ako imas muda, budi joj muz. (SBTSHF, 320)

...nego jednostavno nemam Zivaca ni muda za to... (SBTSHF, 92)

S obzirom na to da ¢ini osnovni fond opscenih rijeci, ne mozemo, a da se ne pozabavimo leksemom
kurac, ne kazemo neSto o njenom znacenju i ulozi u tekstu, te navedemo nekoliko primjera njene
upotrebe (inacCe, ponekad jedan primjer — recenica ili dio recenice — sadrzi u sebi viSe opscenih
rijeCi, vulgarizama ili kombinaciju sa zargonskim izrazima, kako smo to na jednom primjeru i
pokazali, pa ih ne¢emo navoditi u okviru razlicitih polja, ve¢ ¢emo se fokusirati na jedno polje).

U Norveskoj, naprimjer, kurac se moze prikazati samo ako nije u erekciji. Sta, koji kurac, imas
gledat mlitav penis? (SBTSHF, 155)

...a $ta bi tek trebali muskarci kad vide sve one kurcine od pola metra? (SBTSHF, 315)

Sli¢i Van Dammeu, samo, siguran sam, ima vec¢u batinu. (SBTSHF, 315)

lako se ova leksema Cesto pojavljuje u primjerima, samo u manjem broju njih ima osnovno
znacenje: muski spolni organ. Zanimljivo je da se u ova dva primjera javljaju tri lekseme sa istim

znafenjem: opscena rije¢ kurac, standardni oblik penis i metafori¢ni naziv batina.

U ostalim primjerima se javlja preneseno znacenje, ustaljeni izrazi, frazeme koje ponekad i nemaju
vidljive veze sa osnovnim znacenjem rijeci.

...anije bio od onih tipova §to kukaju za svaki kurac. (SBTSHF, 59)

...kako se danas naziva svaki kurac... (SBTSHF, 69)

U ovim primjerima izraz za svaki kurac ima znacenje: bilo ko, bilo §ta.

Nek sve ide u krasni kurac. (SBTSHF, 144)

Tvoja je dusa, druze, otisla u kurac. (SBTSHF, 226)

Oti¢i ¢u u kurac. (SBTSHF, 90)

U Rje¢niku Zargonizama nalazimo znacenje frazeme oti¢i u kurac — izgubiti ugled, propasti,
degradirati, psihicki oboljeti, poludjeti. U ovom znaéenju je i upotrijebljeno u navedenim
primjerima.

Kurac i palac. (SBTSHF, 68) — izraz koji se upotrebljava u situaciji beznada, mirenja sa sudbinom,

obezvredivanja odredene situacije.

U sljede¢im primjerima frazema koji kurac se koristi u znacenju ‘pobogu, zaboga’:

I ako nismo, $ta smo koji kurac? (SBTSHF, 73)

Sta se deres, koji kurac? (SBTSHF, 99)

Sta hos, koji kurac? (SBTSHF, 317)

Upitni izraz koji kurac? zamjenjuje upitne zamjenice $ta? §to? (Sta se deSava s tobom?).
Pa jeste, bre, koji ti je kurac mala... (SBTSHF, 271)

Koji ti je kurac, jebote... (SBTSHF, 271)

Stvarno mi je bio pun kurac svega. (SBTSHF, 192)

...ali joj je ve¢ pun kurac. (SBTSHF, 313)

Izraz pun kurac ima znac¢enje mnogo, puno, u smislu nivoa tolerancije neke osobe, izraz implicira
poput sljedeceg:

...zatim su opet nekoliko puta spustali Zice, sonde, Stipaljke, sto kuraca kroz zdrijelo... (SBTSHF,
297)

Za nesto $to je kvalitativno na vrlo niskom nivou, vrlo lose ili nikakve kvalitete koristi se izraz ne
valja kurcu — nije ni za sta, ne valja nicemu.

...“ne valja kurcu, al u¢eras mu, naspi nam jo$ po jednu”... (SBTSHF, 223)

Rije¢ kurac mijenja izraze razli¢itih znacenja, multifunkcionalna je na znacenjskom nivou
razgovornoga jezika. U sljede¢em primjeru ima znacenje ‘neko vazan, bitan, uspjesan (odnosi se na
0sobu, te percepciju te osobe od strane druge osobe)’.

...“narkomanom koji je napisao dvije knjizice i misli da je neki kurac”... (SBTSHF, 229)

Pronasli smo i jedan primjer ove lekseme u znacenju koje je vrlo ucestalo u nestandardnoj
komunikaciji:

...Sta ¢e oni, boli ih kurac. (SBTSHF, 241) — znacenje: ‘nije ih briga, svejedno im je, ne tice ih se
ovaj problem’.

I sta koga boli kurac zasto se neko zeni ili udaje? (SBTSHF; 319)

Uljudnost je druga rije¢ za boli me kurac. (SBTSHF, 299)

Od osnovnog fonda opscenih rije¢i (prema D. Sipki) nismo spomenuli primjere i njihovo znadenje
za zenski spolni organ — prvobitni izraz bio je pizda, da bi ga kasnije zamijenila picka. 1zraz pizda je
i dalje prisutan kao sastavni dio psovki:

...da mi donosi cigare u Mitrovicu, pizda li joj, bre, materina... (SBTSHF, 272)

Aaa, zato ja najvise volim picku... (SBTSHF, 21) — U ovom primjeru rije¢ picka ima svoje osnovno
znacenje: Zenski spolni organ.

Pored toga, pronasli smo primjer za znacenje frazeme dati / dobiti po picki — dati / dobiti batine:
Dacu ti ja metaforicki po picki... (SBTSHF, 226)

Deminutiv u sljede¢em primjeru ima znacenje ‘kukavica, strasljivac’:

...ne htiju¢i zaostajati ni ispasti pickice... (SBTSHF, 261)

Od rijeci pizda nastao je jo$ uvijek frekventan glagol pizditi / popizditi u znacenju ‘iznervirati se,

izgubiti kontrolu nad sobom, biti u afektu’:

...koja je ozbiljno popizdila kad je ¢ula za prirodne metode... (SBTSHF, 300)
Ja na to totalno popizdim (...) ni $ta mu koji kurac znaci “drljati strujom”. (SBTSHF, 241)

Izraz pizda pored osnovnog znacenja, nosi znacenje kojim se obiljezava priroda karaktera neke
osobe — u znacenju ‘beskarakterna, podmukla osoba, pokvarenjak, licemjer’:

...dodao sam za kraj poput prave egoisti¢ne pizde. (SBTSHF, 309)

Jos jedna rije¢ izvedena od spomenute lekseme ima znacenje nereda, izgreda, ekscesa, a u pitanju je
imenica pizdarija:

Pitam ga §to ¢e mu te pizdarije... (SBTSHF, 109)

Primjetno je da je upotreba i1 zastupljenost leksema u vezi sa muskim spolnim organom mnogo
frekventnija od leksema povezanih sa zenskim spolnim organom, kada je u pitanju knjizevni tekst

koji je predmet analize u ovome radu.

Jedan od najces¢ih leksema koje spadaju u opscene rije¢i je glagol jebati i mnoge njegove
izvedenice. Njihovo znacenje varira, kao i oblik u kojem se upotrebljava.

U sljede¢im primjerima je zastupljeno 0Snovno znacenje glagola jebati — spolno op¢iti:

...Jebu se samo s kondomima... (SBTSHF, 203)

Idi pa se jebi s tatom! (SBTSHF, 322)

Takoder smo pronasli 1 primjere glagolske imenice 1 pridjeva koji su nastali od navedenog glagola u
njegovom osnovnom znacenju:

Njemu plovidba nije bila plovidba, opijanje i jebavanje... (SBTSHF, 156)

...pocele price o njihovim jebackim iskustvima... (SBTSHF, 103)

Medutim, mnogo je viSe primjera u kojima se ova leksema javlja izmijenjena, kao izvedenica

nastala prefiksalno-sufiksalnom tvorbom i ima preneseno znacenje.

Primjer zajebati — ‘izigrati, prevariti, nadmudriti’:

...a $ta ste vi mislili da vas nece opet zajebat, budale... (SBTSHF, 23)

...Zbog uzitka jer je “zajebo one Supke”, misle¢i na drotove. (SBTSHF, 91)

...nije bilo Sanse da ga zajebes. (SBTSHF, 110)

Primjer zajebavati — Odredeni broj primjera ima oblik nesvr§enog vida spomenutog glagola zajebati

u znacenju ‘vrijedati, zadirkivati, sprdati, ismijavati, varati, obmanjivati, zabuSavati’:

...1 po¢eo me najprije zajebavati... (SBTSHF, 24)

...Soko Okolovo, zajebavali su me, ne bez divljenja. (SBTSHF, 89)

...daj me nemoj zajebavat, pa to je osnova, to je Freud, jebote... (SBTSHF, 39)

Mene si nasao da zajebavas (...) nista nalik na onaj njegov macorski, podjebavajuéi osmijeh...
(SBTSHF, 64)

...I samo njemu svojstvenom arogancijom zajebavao ih... (SBTSHF, 58)

Pored toga, sljedec¢i primjeri imaju znacenje ‘Saliti se’:

...grli, ljubi, prica, zajebava se... (SBTSHF, 222)

...nemoj se zajebavat s tim. (SBTSHF, 301)

U narednom primjeru leksema zajebavati ima znaCenje ‘zamarati se, optereCivati se (nekom
aktivnosc¢u)’:

Ko ¢e se sad s tim zajebavat? (SBTSHF, 169)

Sli¢no preneseno znaenje i glagol podjebavati u primjerima koji slijede, zna¢i ‘ismijavati,
zadirkivati’:

Cesto su ga podjebavali a da ovaj to nije ni shvaéao. (SBTSHF, 275)

...znao sam ga malo podjebavat ponekad... (SBTSHF, 85)

...de ¢es to, $ta's tamo koji kurac, a i neki podjebavat... (SBTSHF, 133)

S ovim znadenjem je u vezi i imenica nastala od glagola jebati: zajebancija. Ona ima znacenje
‘Sala, geg, duhovitost’ i t0 se znaCenje prepoznaje u primjeru:

Organizirao bih ponekad iz Ciste zajebancije “tematske veceri”... (SBTSHF, 24)

Glagol sjebati ima znacenje ‘oneraspoloZiti, rastuZiti’:

...pazite da se ne sjebete i ne roknete u Savu... (SBTSHF, 242)

Ili znacenje ‘pokvariti, poremetiti, unistiti, upropastiti’:

Kao da se uvijek bas tada nesto desi i sjebe mi ¢eif. (SBTSHF, 215)

Bilo mi je Zao $to sam im sjebo ¢eif... (SBTSHF, 246)

Eto, kako ti otac sjebe zivot... (SBTSHF, 130)

Da, psujem u sebi, to ¢e nas sjebat, (...) snimanje jebene Save u zalazak. (SBTSHF, 193)
Glagol odjebati nosi znacenje ‘odbiti, odbaciti, napustiti’:

Odjebao me jos uljudnije. (SBTSHF, 299)

Pored glagola jebati, u djelu nalazimo i pridjeve sa istom osnovom sa razli¢itim znaenjima i

upotrebom:

| pokazujem mu te jebene skoljke... (SBTSHF, 109)
Kakva jebena patka?! (SBTSHF, 173)
Na to se vojvoda jos vise zapali za taj jebeni komad metala... (SBTSHF, 287)

Pridjev jeben pojacava negativan stav prema onome §to oznacava rije¢ uz koju stoji.

Pridjev sjeban se odnosi ima znaéenje ‘Zalostan, tuzan, neraspolozen, depresivan, apati¢an’ i to
znacenje nalazimo i u izdvojenim primjerima:

Meni se vise svidao onako blatan i sjeban... (SBTSHF, 104)

Pokupili smo se, previse sjebani da bi bili sretni... (SBTSHF, 194)

Dovoljno je drugi prefiks dodati na osnovu rije¢i da znaCenje postane suSta suprotnost
prethodnome.

U ovome slucaju rije¢ je o znacenju opasan, koje nosi leksema zajeban, iako postoje primjeri sa,
opet drugacijim zna¢enjem koji su zabiljeZeni u Rjecniku sarajevskog Zargona: zajeban — prevaren,
obmanut, izigran; jak, snazan muskarac; strog; onaj koji izaziva strahoposStovanje.

...a policajac, ovaj krupniji i zajebaniji... (SBTSHF, 213)

Sta tako? — pita vojvoda, ozbiljan, pijan i zajeban. (SBTSHF, 287)

Imenica nastala od glagola jebati oznacava ljubavnika, zgodnog i privlaénog muskarca:

...ugled mi je porastao kao da sam najveci jebac na svijetu. (SBTSHF, 294)

Leksemu jebati nalazimo i u okviru ustaljenih izraza poput:

...vidi§ da samo ¢ekaju da nam “jebu kevu”. (SBTSHF, 288) — izraz se upotrebljava kada neko ima
namjeru fizicki se obracunati s drugom osobom;

...kao $to inace nije “nikog jebo dva posto”. (SBTSHF, 52) — ne jebe nikog dva posto / pet posto je

izraz koji znaci da osoba na koju se odnosi ne brine o tudem misljenju, drzi se vlastitih pravila.

Ipak, upotreba ovog glagola naj¢esc¢a je u psovkama.

7. Psovke

Definicijom se ovdje precizira da govornik upotrebljava psovku da izrazi odredenu
konverzacionu naviku, stav ili emocionalni odnos prema sagovorniku (konkretnom ili
imaginarnom), prema onome o ¢emu se govori, prema samom sebi ili nekoj vrednosti

(Savi¢, 1998:8).

Psovke pripadaju ekspresivnom govornom c¢inu i izrazavaju razliite komunikacijske navike koje
oslikavaju razli¢ite emocije (najCesce agresivne), ali i stavove govornika prema sagovorniku; $ta je
to Sto je natjeralo govornika da se na taj nacin realizira ovaj govorni ¢in. Taj govorni ¢in zavisi od
intencije ucesnika u komunikaciji, a realizira se pomocéu zajednickog iskustva ili znanja (Savié,
Mitro 1998:8-19). Ivaneti¢ (1995:45) istice da se “ovakav nacin govora tretira kao ekspresiv s

negativnim stavom”.

S obzirom na to da je roman koji analiziramo koncipiran kao intimna ispovijest lika, ne ¢udi §to su
psovke uobicajen dio komunikacijske leksike. Njima se izrazavaju razli¢iti odnosi prema drugim

likovima, pojavama i predmetima.

Psovke mogu biti uzrecice i kao takve govoriti o govornoj situaciji ili samom govorniku:
Jebiga, ako je ve¢ zbog obrezana kurca i pogre$na imena bio u logoru. (SBTSHF, 109)
Sta ¢e8, jebiga, tako ti je to. (SBTSHF, 88)

Samo nista od seksa, sve ima svoje nali¢je, jebi ga. (SBTSHF, 25)

Jebiga, sine, Sta ¢e$ kad nismo bazdareni... (SBTSHF, 92)

Nako, jebiga, ko i svuda u Bosni. (SBTSHF, 262)

On im prvo pobjego, al jebi ga, de ¢e, uceras mu? (SBTSHF, 245)

U prethodnim primjerima se javlja jo$ jedna uzrecica za koju pripovjedac kaze da je karakteristi¢na
za podrucje Brckog i1 da se stanovnici Brckog prepoznaju po toj vulgarnoj uzrecici — uceras mu.
Znacenje referira na penetraciju muskog spolnog organa na Zenski, s time da se kao uzrecica javlja
u obliku 2. lica jednine koji uz sebe ima zamjenicu njemu / mu koja upucuje ne nekog / nesto trece.

Pored psovke uzreCice jebi ga (ponegdje i jebiga), u analiziranome tekstu nalazimo i psovku

uzrec€icu jebote:

Sta mlatara$ tom etkom ko kurcem? Pa ti nisi ni za §ta, jebote! (SBTSHF, 40)
Jebote, bilo mi je gore nego u logoru. (SBTSHF, 64)

Mile, jebote, u Sta si nas ovo uvalio? (SBTSHF, 213)

Pa cijelo Br¢ko zna, jebote! (SBTSHF, 245)

Pa posebna si, jebote! (SBTSHF, 316)

U, jebote, pomislih, od kud bas na tebe da naletim? (SBTSHF, 263)

Pa ja nju jo$ uvijek volim, jebote. (SBTSHF, 310)

Psovke, posebno one koje u svojoj konstrukciji sadrze glagol jebati u nekom svom obliku, mogu
izrazavati omalovazavajuéi stav prema sugovorniku ili predmetima iz okoline. Takvo znacenje

imamo u primjerima iz teksta poput:

Rezi, jebes mali prst, koji ¢e mi kurac. (SBTSHF, 63)

Jebes 10, rekao je jednog dana — i vratio se na brod. (SBTSHF, 107)
Jebes mali prst. (...) Jebes zube! (SBTSHF, 63)

A mozda mu je radoznalost popustila, “jebo bananu”... (SBTSHF, 34)
Ako ne mogu uzivat kad mi je ¢eif, jebo ti to... (SBTSHF, 115)

Okej, ko ga jebe, pomislio sam... (SBTSHF, 149)

...oti¢i ¢u pravo u Manaus, jebes sve ostalo... (SBTSHF, 120)

A jebes i tu Norvesku... (SBTSHF, 317)

...najstetniji izum u povijesti Covjecanstva, jebem ga tko ga izmisli. (SBTSHF, 93)
...ko ga jebe, ako mu je to neka zajebancija... (SBTSHF, 256)

Ma jebo bubu, nisam tada ni znala... (SBTSHF, 306)

...stvoreni smo jedno za drugo, jebes sve, tko nam §to moze... (SBTSHF, 307)

Psovka moze biti emocionalno praznjenje njenog korisnika, oslobadanje odredenje frustracije,
bijesa i drugih negativnih emocija, kao u primjerima:

Znas li ti koliko takvog sranja ima ovdje? (...) | kome je, majke ti, ovde bitno jebeno Panonsko
more? (...) Jebale te Skoljke da te jebale, nosi mi to s o¢iju... (SBRSHF, 109)

Mamu da mu jebem. (SBTSHF, 110)

...dok ja pizdim i jebem mater i njemu i Tihani i sebi §to sam ga poveo. (SBTSHF, 149)

Ma jebo te Japanac... (SBTSHF, 149)

Jebe mi se sta mu je pokojni otac vjeSao po zidovima... (SBTSHF, 209)

Jebo me Mile, da me jebo. (SBTSHF, 212)

...jebite se, razmisljao sam stupajuci na adinu obalu. (SBTSHF, 176)

Jebe se njoj, njima nece nista... (SBTSHF, 190)

Jebote, $to me ne mogu ostaviti na miru (...) Ima li negdje na ovoj jebenoj planeti mjesto gdje te
niko neée opominjat, poucavat (...) jebat u zdrav mozak? Sta hoéete vise od mene, posrali ste mi se
na djetinjstvo, sjebali ste mi mladost, jebete me evo i dan-danas... Jebem vam mater da vam jebem...
(SBTSHF, 192)

Uéera$ mu, Zaga... ima veé neko... € jebem ti... (SBTSHF, 242)

Nek mi sude zbog toga, jebe mi se. (SBTSHF, 246)

...a neki drugi su mu zbog toga “jebali mater”... (SBTSHF, 239)

Ko mu jebe mater... (SBTSHF, 262)

Ja sam svoju slupala, jebem ti glupacu... (SBTSHF, 306)

Jebote, mogli ste glave tamo ostavit, jebote... (SBTSHF, 279)

...0vaj nije potjerao iz svog voénjaka i jebo mu sve po spisku... (SBTSHF, 224)

...pa za$to ne mozes$ uzivati i bez tog pucanja, jebemu vraga... (SBTSHF, 231)

Jebe ti se zivo. (SBTSHF, 237)

...ko ih jebe, ako ¢e nas pljackat, ubijat, klat, bar da se ne zivciram... (SBTSHF, 259)

No, bio je to tek dvogled, dalekozor, kako hocete, jebe mi se. (SBTSHF, 240)

...ko jebe ¢etnike i drombulje... (SBTSHF, 288)

Pored psovki koje u sebi sadrze glagol jebati, pronalazimo primjere psovki koje se sastoje od drugih
rijeci (vrlo Cesto su u pitanju kombinacije leksema koje oznacavaju Zenski spolni organ i leksema

koje oznacavaju zenskog roditelja), ili kombinacije s ve¢ spomenutim glagolom:

000, jebem ti boga u tri picke materine da ti jebem... (SBTSHF, 72)

Ma idite u picku materinu i ti i Matori... (SBTSHF, 22)

...Crnac, koji se ne boji boga-oca, nije sve rastjerao u pizdu materinu... (SBTSHF, 25)
Idite, bre, u picku lepu materinu... (SBTSHF, 40)

Ili me ‘apsi ili mars u pizdu materinu! (SBTSHF, 58)

...jedva se suzdrzavajuci da ih ne otjeram u tri picke materine... (SBTSHF, 192)

Pa zar viSe ni na Savi nemam mira, picka li ti materina, sa'¢u te udusit ko macku, picka [i ti

Ma ko im jebe mater, ne¢e meni niko odredivat... (SBTSHF, 285)
Poslao sam ga u tri pizde materine... (SBTSHF, 297)

Pomislim ve¢ da ih otjeram u tri picke materine...(...) Zar ¢u nakon svega najebat zbog Smizlice...

(SBTSHF, 269)

U odnosu na prethodne primjere, psovke koje sadrze Zenskog roditelja posebno su negativno
obojene i usmjerene prema govorniku. Medutim, psovka moze sadrzavati i zakletvu:

Vi'§ ovu ribu...jebo mater ako nije Stuka...zajebava ima jedno tri sata. (SBTSHF, 226)

Ovim primjerima bismo mogli potvrditi dva zaklju¢ka koje su izvele Svenka Savi¢ i Veronika
Mitro, a odnose se na Sirenje upotrebne sfere psovki kao vida demokratizacije jezika. Kako vidimo,

psovke zauzimaju znacajan dio istrazivanog knjizevnog djela. Drugi zakljucak se tice “posebne

konverzacione funkcije” koja podrazumijeva smanjivanje distance medu statusno neravnopravnim
sagovornicima, s time da se u ovom slucaju funkcija modificirala i podrazumijeva smanjivanje

distance izmedu likova u romanu i ¢itaoca.

8. Zakljucak

U ovom radu smo sistematizirali i analizirali primjere Zargonizama i vulgarizama u romanu Tv0j Sin
Hucklberry Finn Bekima Sejranovi¢a. Korpus je bio bogat primjerima obje vrste leksema. Kako
mozemo primijetiti, vulgarizama ima viSe i raznovrsniji su s obzirom na znacenja i funkcije.

Veliki broj zargonskih izraza izdvojenih iz romana odnosi se na narkomaniju, nazive za razli¢ite
vrste opojnih sredstava, vrlo raznolike lekseme koje opisuju stanje u koje osoba zapada prilikom ili
nakon koristenja droga.

Tako smo prije svega izdvojili primjere kojima sam pisac daje znacenje koje je u vezi s opijatima.
To su rijeci Cije rjeénicko, osnovno znacenje ne asocira na narkotike, ali u kontekstu dobijaju
dodatno znacenje. Na ovim primjerima jo§ jednom utvrdujemo vaznost konteksta u razumijevanju i
koristenju ovakve leksike.

Odredeni broj ovih primjera predstavljaju Zargonizmi nastali postupkom metaforizacije, jednom od
najces¢ih nacina tvorbe (trava, npr.). Pored toga, u odredenoj mjeri su zastupljeni izrazi iz
engleskog jezika, anglicizmi, i to oni koji su se ve¢ odomacili — prilagodili gramatickom sistemu
nasega jezika (spid, npr.), a u manjoj mjeri anglicizmi koje jo$ uvijek piSemo izvorno (heavy).
Pored toga, primjetan je znatno veci broj imenica u okviru ovog korpusa, dok su glagoli zastupljeni
U manjoj mjeri. Manji dio Zargonskog korpusa ¢ine lekseme iz omladinskog tipa zargonizama, kako
ga je imenovao Ranko Bugarski dijele¢i zargone na omladinski, supkulturni i stru¢ni Zargon.
Omladinski zargon, kako mu samo ime kaze, je leksika karakteristina za mlade ljude. U okviru ove
klasifikacije smo otkrili primjere leksema koje su tematski povezane, zargonskih frazeologizama i
ranije spomenutih anglicizama, pa tako imamo zargonizme koje imenuju razli¢ite meduljudske
odnose (najbrojnije su lekseme koje oznacavaju prijatelja: pajdas, ortak, buraz...), zatim one koje se
ticu musko-zenskih odnosa (riba, bari, upucavati...). Prilicno su brojne i lekseme koje izrazavaju
(negativan) stav prema predstavnicima vlasti (drot, murija...). U ovoj grupi se broj glagolskih
leksema povecao u odnosu na imenic¢ke (pasti, otkantati...).

Posljednja, manja grupa Zargonizama predstavlja onu grupu rije¢i “opceg ili neodredenog
zargonskog karaktera, te rijeci koje su u svojoj kolokvijalnoj upotrebi srodne zargonskim rije¢ima”.
Vulgarizmi ¢ine veéi i raznovrsniji dio ukupnog broja analiziranih leksema. Unutar njih, opet,
najbrojniji su primjeri opscenih rije¢i: najbrojnije lekseme vezane su za radnju i dijelove tijela koji
ucestvuju u seksualnom ¢inu. Tu je potrebno posebno spomenuti glagol jebati, koji u razli¢itim
oblicima, izvedenicama, ¢ini najbrojniju tematsku skupinu medu opscenim rijecima. Na drugom

mjestu je upotreba izraza za muski spolni organ, i to u njegovom osnovnom i brojnim prenesenim

znaCenjima. Za njima slijede izrazi povezani sa dijelovima tijela i fizioloskim aktivnostima
probavnog sistema, dok je najmanje primjera u kojima se spominju lekseme koje su povezane sa

zenskim spolnim organom.

Ova posljednja tvrdnja stoji sve dok ne predemo na sljedece poglavlje i kazemo nesto o psovkama.
Broj primjera u kojima se spominje Zenski spolni organ kao dio konstrukcije psovke se povecava,
iako i u psovkama prednjace one u ¢ijem se sastavu nalazi glagol jebati. Nemali broj je psovki
uzrecica, koje su Se ustalile u odredenom nepromjenljivom obliku (jebote, jebi ga), a slijede ih one
koje sadrze leksemu koja znaci Zenski spolni organ i/ili Zenskog roditelja (odnosno, kombinaciju

ovih leksema), koje su posebno negativno obojene.

Vrlo Cesto se postavlja pitanje kako se ponaSati prema ovome dijelu leksike: ignorirati je jer “kvari”
jezik ili priznati da postoji i da postoje njeni Korisnici i baviti se njome u okviru jezic¢kih i

drustvenih proucavanja.

S obzirom na to da je prodrla i nasla svoje mjesto i u knjizevnosti, za $ta je o€it primjer analizirani

roman Tvoj sin Hucklberry Finn, odgovor je i vise nego odit.

